
Республика Маънавият ва маъри-
фат маркази ва унинг кенгаши тузил-
ганига йигирма етти йилдан ошиб 
бормоқда. Жуда катта кўтаринкилик 
шароитида ақл-идрок илҳоми билан 
ташкил этилган эди ушбу фавқулод-
да марказ. Ва барчани, ўша пайтнинг 
каттадан кичик зиёлиларини умид-
лантирган, келажак маънавий ҳаёти-
мизга худди машъал тутиб кўрсатган-
дай бўлганди. “Алпомиш”, “Овасто” 
мингйилликларини, Жалолиддин 
Мангуберди билан боғлиқ қаҳрамон-
лик тарихларимизни нақадар қувонч 
ва беҳад кўтаринкилик билан кутиб 
олган, миллий байрам қилгандик. 
Ўшандаги Урганч, Термиз нурафшон 
уфқлари ҳеч эсимиздан чиқмайди. 
Тарих, ҳаёт, маданият уфқларимиз 
мисли кўрилмаган даражада ёриш-
ган, миллий мустақиллик мафкураси 
юрак ларимиз ва онгларимизга соф 
ҳаёт шабадаси, насими каби кириб ке-
либ мадор, мадад, эътиқодда туганмас 
ишонч берган  эди. Ҳокимлар Прези-
дент Марказ кенгашининг раиси қи-
либ белгиландилар. Бу билан маъна-
вият ва маърифат янада кенг ва  буюк 
эътибор  топди. Барча вилоятларда, 
Қорақалпоғистонда, шаҳарлар, туман-
лар, барча йирик ташкилот, муассаса-
лар, халқ маорифи, олий ўқув юртла-
ри, ҳарбий соҳаларда Маънавият ва 
маърифат марказларининг мустаҳкам 
асосдаги бўлимлари очилди. Улар  тез-
учар замонавий поезднинг замонавий 
шиддатли ғилдираклари каби ишга 
тушди. Истиқлол мафкурасига амал-
да эришишнинг энг тўғри, ҳаётчан 
яшаш ва тараққий қилиш воситаси 
топилган эди. Марказ истиқлолнинг 
том маънодаги улуғ ижоди ва кашфи-
ёти эди. “Гўрўғли” куллиётининг 27 

Галерея иш бошлади

ФАРОСАТ 
ЧАРХПАЛАГИ

ЎЗ ҚАДРИНИ 
БИЛМАСА...

ЯНГИ ЎЗБЕКИСТОН 
ЙЎЛИ ЭЪТИРОФГА 

ЛОЙИҚ
Ўзбекистонда Маънавият ва маърифат 

ишлари бир дам ҳам тўхтамай давом этиш-
га чорланган. Мамлакатимиз раҳбари бугунга 
келиб маънавият, маърифат, маданият, турмуш мада-
нияти, санитария-гигиена ишларини замон тақозо қила-
ётган янги тафаккурга оғушта қилиб, у билан чамбарчас 
тарзда олиб боришни талабчанлик билан эслатмоқда.

жилди ярақлаб чиқди-я! 100 жилдлик 
ўзбек оғзаки ижодиёти ёдгорликлари 
мислсиз машъал янглиғ халқ ичига 
кириб бошлади-я! Буюк бахшилар, 
буюк ёзиб олувчилар, тўпловчилар, 
халқ хазинабонларини қайтадан энди 
илмий асосда таний ва ўргана бошла-
дик-а! Бу бебаҳо бойликлар яна қай-
да бор? Мана ҳозир ўтган истиқлол 
уфқларига рўйрост қарасак, миллий 
юксалиш сари қанчалар саховат билан 
ҳаётбахш анъаналар очилди. Йўллар 
очилди. Ҳамма гап изга солинган анъ-
аналарни кун демай, соат демай давом 
эттиришда. Ҳақиқатан ҳам бу ишда 
танаффусга ўрин йўқ.

Бизнинг миллий онгимизда қизиқ 
бир нуқта бор: бир зарур нарсаларни 
ташкил қилиб қўйиб, асос солгач, уни 
кўп ўтмай унутамиз. Гўё ишлар энди 
ҳеч тўхтамай ўз-ўзидан давом этаве-
радигандай. Лекин ҳаётнинг аччиқ 
ҳақиқати шундан иборатки, ҳеч қандай 
иш бир тузилгач, сўнг ўз-ўзидан давом 
этавермайди. Мангу ғилдирак ҳали 
яратилмаган.

Ватанимиз мустақиллигининг ўттиз 
йиллиги ҳамда Бадиий академия ташкил 
этилганининг йигирма тўрт  йиллигига 
бағишланган тадбирни Академия раиси 
Акмал Нуридинов очди. Сўзга чиққан-
лар мазкур бинонинг олдинги қиёфасини 
эслаб, унга энди қайта ҳаёт бахш этилгани 
ҳақида сўзладилар.

Академиянинг янгидан безатилган ва 
мутлақо янги қиёфа касб этган биносида 
Ўзбекистон тасвирий санъатини ранг-ба-
ранг асарлар билан бойитиш, жаҳон галере-
яларидан ўрин оладиган асарлар яратишни 
мақсад қилган ёш истеъдодлар учун ёруғ, 
шинам хоналар барпо этилган. Энди ҳар 
йили  ўн нафар ёш ижодкор танлов асоси-
да саралаб олиниб, улар керакли дастгоҳ, 
бўёқлар билан таъминланади ва талабалик 
стипендияси ҳам ажратилади. Бу маскан-
да устоз рассомлар навбати билан ижодий 
кўргазмалар уюштириб,  санъатсевар мух-
лислар билан мулоқотда бўлишади.

Етмиш кишига мўлжалланган конфе-
ренция залида Бадиий академиянинг тад-
бирларидан ташқари, турли анжуманлар 
ўтказиш учун ҳам шароит мавжуд. Бино-
нинг ҳар бир қаватида Чингиз Аҳмаров, 

БИЛДИРИШ
2021 йил 2 февраль куни соат 15:00да Ўзбекистон Ёзувчилар уюшмаси дра-

матургия кенгашининг 2020 йил фаолияти якунларига бағишланган ҳисобот 
йиғилиши бўлади. Ёзувчилар, шоирлар, адабиётшунос олимлар, ёш ижодкор-
лар ва барча  қизиққанлар таклиф этилади.

Ўзбекистон Ёзувчилар уюшмаси

Ўзбекистон Бадиий академияси биносида замонавий тарзда таъмирланган  
“Академия” деб номланган  галерея иш бошлади. Ушбу галереяда халқ  рассомлари, халқ 
усталари,  ҳунармандлар, санъаткорлар, кенг жамоатчилик вакиллари иштирокида 
“Фикрлар  парвози” номли ҳисобот-кўргазмаси очилди.

Ўрол Тансиқбоев, Раҳим Аҳмедов каби та-
ниқли рассомларнинг асарлари ўрин олган. 

Дарҳақиқат, янгиланаётган Ўзбекис-
тонда санъатга  муносабат ҳам тубдан 
ўзгармоқда. Бу ижодкорларни янги-янги 
парвозлар сари руҳлантириш ва илҳомлан-
тиришда асосий омилдир. Ўзбекистон Ба-
диий академияси академиги, Халқ рассоми 
Жавлон Умарбеков бу ҳақда шундай деди:

– Авваллари ҳам бу бинога иш юзасидан 
кўп келганмиз. Яхши эслайман, ўтган аср-
нинг олтмишинчи йилларида бу ерга тўгарак 
машғулотларига қатнардим.  Анча уринган  
кичик театр ҳам бўларди. Мана, ниҳоят, бино 
ўзига мос ва хос қиёфа касб этди. Энди бу 
ерга хориждан меҳмонларни таклиф этиш, 
турли тадбир, шахсий ёки халқаро кўргазма-
ларни бемалол ўтказиш мумкин. Бадиий ака-
демиянинг ҳозирги замон талабларига жавоб 
берадиган замонавий галереяга эга бўлгани, 
биноси ҳам давр талабларига мос тарзда 
таъмирлангани барчамизда фахр-ифтихор 
туйғусини уйғотди. Анжуманлар зали ҳам 
диққатимизни тортди. Бир сўз билан айтган-
да, бундан аълоси бўлмайди.

Сарвара ҚОСИМОВА

Яқинда бино атрофида ҳавозалар 
ўрнатилиб, пардозчи усталар иш бош-
лашди. Қандайдир маҳобатли  ёзувлар 
ўрнатила бошланди. Ниҳоят, ўтган 
йили Тил байрамида Президентимиз 
айтган долзарб фикрлар рўёбга чиқа-
диган бўпти, десак, кўп ўтмай янги 
тунука қоплама устида “CENTRIS”. fit 
& spa. “BLACK STAR”, “PREMIUM 
BRAND” каби яна бир талай ажнабий 
ёзувлар пайдо бўлди. Катта маблағ 
ва ҳафсала эвазига бундай ёзувларни 
кўпайтиришдан мақсад-муддао нима? 
Дейлик, шу пешлавҳалар давлат ти-
лида ёзилса-да ҳамма тушунади, ўзга 
тилли ҳамюртлар ёки хорижлик меҳ-
монлар бу манзил нима эканини жуда 
яхши билишади-ку? Бинобарин, ўзбек 
тилининг гўзаллигини кўз-кўз қи-
лувчи сўзлар билан ёзилган лавҳалар 
бўлса – бу тарбиявий ва маърифий 
аҳамият касб этмайдими? Президен-
тимиз таъкидлаганидек, “Ижтимоий 
объектларга ном бериш – шунчаки 
шахсий ёки хусусий иш эмас. Бу бар-
чамизнинг ватанпарварлик ва маъна-
вий савиямизни яққол кўрсатадиган 
ўзига хос мезондир. Буни ҳеч ким ҳеч 
қачон унутмаслиги керак”. 

Юртбошимиз ҳарбий хизматчилар 
билан учрашганларида, Ватан пос-

Пойтахтимиздаги “Матбуотчилар уйи”нинг рўпарасида, кўча-
нинг нариги бетида “Пойтахт” савдо мажмуаси жойлашган. Бино 
ўз номига мос, унда турфа савдо ва хизмат кўрсатиш шохобчалари 
сероб. Хилма-хил реклама ва пешлавҳалар тунда ял-ял ёниб туради. 
Аммо бу ёзувларнинг деярли ҳаммаси хорижий тилларда бўлиб, ўз-
бекчасини топиш жуда маҳол. Ажнабий сўзда айтганда – ғаройиб 
“контраст”: бир томонда маънавият ва маърифат, она тили ва 
миллий қадриятни тарғиб этувчи, бу борадаги давлат сиёсатини 
ёритувчи, кези келганда жамиятдаги иллатларни танқид қилувчи 
оммавий ахборот воситалари манзили ва рўпарада бу тарғиботга 
буткул тескари манзара!    

бонларининг либосидан тортиб, фи-
крлашигача ўзбекча, миллий бўлиши 
кераклиги ҳақида сўзлаган эдилар. 
Яқинда маънавий-маърифий ишлар 
тизимини тубдан такомиллаштириш 
масалаларига бағишланган видеосе-
лектор йиғилишида миллий тарих-
ни миллий руҳ билан яратиш ҳақида 
қимматли фикрлар билдирилди. Бу-
ларнинг замирида жуда чуқур маз-
мун, маънавий-маърифий ишларимиз 
учун катта дастур мужассам. Ўзгалар-
га кўр-кўрона тақлид қилиш, “ҳамма 
тушуниши учун” дея Давлат тилини 
четга суриш орқали ватанпарварлик 
ҳиссини асло юксалтириб бўлмайди. 
Президент таъкидлаганларидек, “...
ўз фарзандларида юксак ватанпарвар-
лик руҳини камол топтира олмаган 
давлат, қандай қудратли қуролга эга 
бўлмасин, мудофаа қобилиятини мус-
таҳкамлай олмайди”.

 Аввало, ўз-ўзини қадрламаган 
кимсани ўзгалар ҳурмат қилмаслиги 
аён ҳақиқат. Фарзандларимиз хори-
жий тилларни ўрганиши муҳим, аммо 
бу жараён она тилидан воз кечиш эва-
зига бўлмаслиги зарур.

– Давлатларимиз раҳбарлари – 
 Тожикистон Президенти Эмомали Раҳ-
мон ва Ўзбекистон Президенти Шавкат 
 Мирзиёев ўзбек ва тожик халқлари ўр-
тасида шаклланган биродарлик муноса-
батлари, маданий-гуманитар алоқалар 
ва кўп асрлик миллий урф-одатларни 
узвий давом эттириб, ушбу ҳамкорлик 
ришталарининг янада ривож топишига 
янги туртки берди, – деди таниқли адиб. 
– Мамлакатларимиз раҳбарлари саъ-
й-ҳаракатлари самарасида сўнгги йил-
ларда адабиёт ва санъат соҳасида ҳам 
самарали ҳамкорлик ривожланмоқда. 

Мен 19 январь куни Президент 
 Шавкат Мирзиёев раислигида ўтказил-
ган маънавий-маърифий ишлар тизими-
ни тубдан такомиллаштириш, бу борада 
давлат ва жамоат ташкилотларининг 
ҳамкорлигини кучайтириш масалала-
ри бўйича видеоселектор йиғилишини 
диққат билан кузатдим.

Менимча, Ўзбекистон раҳбарининг 
ёндашувлари ҳар қандай жамият учун 
долзарбдир. Бу, айниқса, давом этаётган 
глобаллашув даврида ҳамда терроризм, 
экстремизм, трансмиллий ва кибержи-
ноятчилик, одам савдоси ва гиёҳванд 
моддалар савдоси каби таҳдидлар ку-
чайиб бораётган бир вазиятда янада те-
ран кўзга ташланмоқда.

Мазкур йиғилишда республика раҳ-
бари таъкидлаганидек, агар жамият 
ҳаётининг танаси иқтисодиёт бўлса, 
унинг жони ва руҳи маънавиятдир. Янги 
Ўзбекистонни барпо этишда бозор та-
мойилларига асосланган кучли иқтисо-
диёт ҳамда аждодларнинг бой мероси ва 
миллий қадриятларга асосланган куч-
ли маънавият каби иккита мустаҳкам 
устунга таянилади. 

Ўзаро муносабатларнинг мустаҳкам 
пойдевори буюк аждодларимиз Аб-
дураҳмон Жомий, Алишер Навоий, 
 Садриддин Айний, Абдулла Қодирий, 
Мирзо Турсунзода ва Ғафур Ғулом то-
монидан яратилган бўлиб, уларнинг 
асарлари таъсирида тожик ва ўзбек 
халқларининг бир неча авлоди тарбия-
ланган ва вояга етган.

Тожикистон Ёзувчилар уюшмаси Адабиёт 
фонди директори, шоир Алиакбар Абдуллоев 
Ўзбекистонда маънавият ва маданий ҳаёт 

соҳасида амалга оширилаётган ислоҳотлар ҳақидаги  
 фикрлари билан ўртоқлашди.

Президент Шавкат Мирзиёевнинг 
“Биз яратаётган янги Ўзбекистоннинг 
мафкураси эзгулик, одамийлик, гума-
низм ғояси бўлади” деган сўзлари катта 
таассурот қолдирди ва улар эътирофга 
лойиқ. Бу сўзларда нафақат ўз мамла-
кати ва халқи, балки бошқа халқларга 
нисбатан ҳам қатъий давлат ва фуқаро-
лик позицияси ифода топган.

Менимча, агар давлат мафкураси 
чуқур онг, миллий ва умуминсоний 
қадриятларни тарбиялаш масаласи-
га асосланса, албатта, бундай жамият 
бош қаларга ҳам эзгулик, одамийлик ва 
гуманизмни раво кўради.

Бунинг ёрқин намунаси Иккинчи 
жаҳон уруши йилларида ўз исботини 
топган.  Ўша суронли йилларда  ўз-
бек, тожик, қозоқ ва қирғиз халқлари 
меҳр-оқибат, инсонпарварликнинг энг 
юксак қадриятларини намойиш этиб, 
собиқ иттифоқнинг турли ўлкаларидан 
эвакуация қилинган оилаларга бошпана 
берган.

Биз ўзбек биродарларимизга та-
раққиёт ва миллий фаровонлик тилай-
миз. Ўзбекистон Президентининг да-
стуриламал қарорлари қардош халқлар 
фаровонлиги йўлидаги муносабатлар-
ни маданий-маънавий жиҳатдан янада 
ривожлантиришга хизмат қилади, деб 
ишонамиз.

«Дунё» АА
Душанбе

Давоми, бошланиши 1-саҳифада

Мана, назаримда, маълум бир вақт 
Маънавият ва маърифат маркази яхши 
биноларда жойлашиб ўтирибди, у ўз 
ишларини ўз-ўзидан давом эттираверади, 
деган хаёлга бордик чоғи. Аммо, қаранг, 
қанчалар буюк умидлар билан ташкил 
этилган, кўзимизга қанчадан-қанча нур, 
ёруғлик олиб кирган умидимиз, илҳом-
чимиз маърифат тарқатувчиси бўлган 
айрим муҳим газета-журналларимиз кич-
кина токчага кириб қолди. Уларнинг  ўз 
ўқувчиларига қандай миқёс ва ҳажмда 
таъсир кўрсатаётгани маълум эмас, буни 
ҳеч ким билмайди, ҳеч ким буни ўлчаб 
кўрмаган, аммо чархпалак айланиб ту-
рибди-ку, майли... деймиз. Ҳолбуки, бу 
бебаҳо газета-журналлар яратилаётган-
да, улар умуммиллий майдонни эгал-
лайди, умуммиллий таъсирчан кучга 
айланади. Маънавият ва маърифатнинг 
умуммиллий муаммоларини ечишга 
хизмат қилади, деб кўксимизни тўлди-
риб нафас олган эдик. Ахир, ушбу газе-
та-журналларсиз мамлакатда маънавият 
ва маърифатнинг узлуксиз тараққиёти-
ни тасаввур қилиб бўладими! Уларнинг 
мундарижаси, йўналиши, ўқувчилар до-
ираси бугун кимни қизиқтиряпти? “Та-
факкур” уч ойда бир чиқади, ё кўринади, 
ё кўринмайди. Ахир, у истиқлол сиёсати, 
фалсафаси, истиқлол тафаккури, турмуш 
маданиятини кўтаришда қанчалар катта 
ишларга қодир! Чўнг журналга айлани-
ши керакмасмиди?!

Ҳаёт мактаб остонасидан бошлана-
ди, ҳақиқатан! Биз учун беқиёс улуғ да-
стур! Аммо миллат учун ичи оғрийдиган, 
куйи надиган, ёниб куядиган муаллимлар, 
депутатлар мактаблар ҳаётининг жараён-
ларига кириб бориб, жуда кўп замонавий 
фанлар – кимё, биология, физика, мате-
матика, гигиена, санитария, Ватан тари-
хи, ўзбек тили кўп ҳолларда ғоятда саёз 
ва ундан ҳам юзаки ўтилаётгани ҳақида 
газеталарда ташвишланиб, куйиниб ёз-
моқдалар. Фаол, фикрчан депутатлар 
том маънода бонг урмоқдалар. Болалар-
нинг онгини билимлар билан бойитиш 
мактабга эмас, репетиторларга қолмоқда 
деб ёзмоқдалар. Халқ бундан хабардор. 
Аммо мактаблар парвозга шошилмаяпти, 
парвозга интилмаяпти, астрономия ўқи-
тувчиси бурканиб ўтирибди. Унинг битта 
ҳам шогирди йўқ. Мактабга нима етиш-
маяпти? Парвоз етишмаяпти. Ўтган ўн 
йилликларда институтларда саёз ўқиган, 
ўз бебаҳо вақтларини совуриб юборган 
муаллимларнинг энди билими, дунёқа-
раши, ватанпарварлиги, мен қаттиқ ке-
чирим сўрайман, балки фаросати юксак 
савияда дарс беришга етишмаяпти. Улар 
қушдай чурқиллаб турган мусаффо бола-
ларни парвозга чорлаб боролмаяптилар, 
ўз ортларидан эргаштира олмаяптилар. 
Натижада қанчадан-қанча бўлажак фо-
робийлар, хоразмийларни бой беряп-
миз. Қанчалар талон миллат учун. Катта 
миқёсдаги миллий ишларда уч-тўрт ҳур-
матли нуроний билан кифояланиб ўти-
риш ақлдан эмас. Қани ёнар, куяр, мил-
латпарвар, ватанпарвар ёш муаллимлар? 
Қаерда улар? Нега улар ТВ каналларини 
эгалламаяптилар? Нега улар ўз авлоди-
нинг қарашлари, концепциялари билан 
чиқмаяптилар, баён қилмаяптилар, қани 
халқ таълими манифести? Ҳамон бўлим-
ларидан андоза, йўриқ кутиб ўтирибди-
лар? Унда инновация деб нега довруқ 
соляпмиз? Инновация ўзи нималарда на-
моён? Мактабларга, олий ва ўрта таълим 
даргоҳларига ҳеч қачон ҳеч нарсаларни 
тиқиштириш ва тиқилинч қилиш керак 
эмас. Аммо мактаб доимий жамоат назо-
рати, қолаверса, ота-оналар назорати ва 
ҳомийлиги, раҳнамолигида ўз ўқув-тар-
бия ишларини кучайтириб, оптимал-
лаштириб бориши керак эмасми. 

Мен бу ўринда, айниқса, турли да-
ражадаги депутатлар жуда кўп хайрли 
ишларни амалга оширишлари мумкин 

ФАРОСАТ ЧАРХПАЛАГИ
Давоми, бошланиши 1-саҳифада деб ишонаман. Айниқса, ҳозирги ақлу 

идроки тўлиқ, саводхон, замонавий фикр-
лайдиган депутатлар. Иккинчи томондан, 
уларнинг танбеҳлари, йўл-йўриқлари 
мактабларнинг раҳбарлари, ўқитувчилар 
жамоасига оғир ҳам тушмайди. Ўз депу-
татларининг фикри деб сидқидилдан са-
мимий қарайдилар. 

Ҳақиқатан ҳам, мактаб, техникум 
ўқувчиларига кимё, биология, она тили, 
тарихни юзаки ўқитиш қаерга олиб бо-
ришини ўқитувчилар билмайдиларми? 
Ахир, бундай саёз дарс беришлар, гап-
нинг пўсткалласини айтганда, одобдан 
ташқари иш-ку! Одобдан ташқари дарс! 
Яъни бундай юзаки дарс бериш ХХI асрда 
жуда уят. Тўғриси! Мен ҳали бу фанлар-
га уланиб кетадиган нанотехнологиялар, 
умуман турли йўналишдаги технология-
лар ҳақида гапираётганим йўқ. Баъзилар, 
домла нима қиласиз нанотехнологиялар-
ни гапириб бош қотириб, буларнинг маъ-
навият ва маърифатга нима алоқаси бор, 
деб юраклари торлик қилиши мумкин. 
Лекин қандай қилиб алоқаси бўлмасин, 
тўғридан-тўғри алоқадор. Энди билиб 
қўйган яхши. Маънавият ва маърифат-
нинг моҳияти ва йўналишлари қаттиқ ўз-
гаряпти. Одамларга қуруқ шақилдоқ, қўл 
билан тутиб бўлмайдиган гаплар ёқмай 
қолди. Эшитгилари келмаяпти. Эшитги-
лари келмаса ҳам, гапиравериш яна одоб-
дан, инсонгарчиликдан эмас. Жуда ўрни 
келиб қолди: шу ерда фаросат ҳақида 
икки оғиз тўхталиб ўтмаймизми? Бунинг 
устига биз негадир фаросат ҳақида ҳеч 
қачон ўзаро гаплашиб ҳам ўтирмаймиз, 
ўтирган ҳам эмасмиз, Нега? Сиз бу савол-
га жавоб беришга уриниб кўрганмисиз? 
Биноларнинг баногоҳ қулаши, тўғонлар-
нинг ўпирилиши, электр узатгичларнинг 
шамолда қулаши ва... йўлларнинг ўта 
сифатсизлиги, ҳатто пойтахт ичида ўрта 
асрдан ҳам баттар хароб кўчалар тиқилиб 
уврин-тўда бўлиб ётганлиги, озиқ-овқат-
ларнинг аксар сифатсизлиги, бажарила-
ётган илмий ишларнинг бениҳоя тор ва 
замонанинг долзарб ишига ярамаслиги, 
кўпроқ илгари қилинган ишларнинг бош-
қачароқ такрори бўлиб қолаётганлиги. 
Ва... бутун Ўзбекистон ва Қорақалпоғис-
тон санузеллар билан ҳамон чала-чулпа 
қамраб олингани ва... булар ва яна бошқа 
чексиз шуларга ўхшаш халқ турмушида 
зоҳир бўлаётган ҳодисаларнинг барчаси 
фаросат борасида гап, фикр юритмасли-
гимиздан. Коррупция ҳақида айюҳаннос 
ғоят бисёр. Лекин фаросат ҳақида фикр 
юритадиган бўлсак, бунга каттаю кичик 
чидай олмайди. 

Ҳолбуки, коррупция фаросатсизлик-
нинг энг учига чиққани. Ҳолбуки, трил-
лионлаб маблағлар ташланаётган ўқиш, 
тарбия, таълимнинг юз фоизи одамни 
фаросатли қилишга сарфланиши керак. 
“Домла! Қўйинг шу фаросатингизни! – 
дейди эҳтимол яна юраги тор аллаким. 
– Сиз фаросат, фаросат, деб ўтирибсиз! 
Кун кеч бўлиб кетяпти! Бошимизни қо-
тириб бизни ишдан қолдирманг!”. Йўқ, 
биродар! Бошингизни қотиришни иста-
маганингиз учун шу пайтгача битиб ке-
тадиган барча ишлар ўлда-жўлда ётибди! 
Гапнинг ўғил боласи шуки, бутун Ўзбе-
кистон яқин беш йил ичида санузеллар 
билан қамраб олинмаса, маънавият ҳақи-
даги ҳар қандай гапларга ишонч қолмай-
ди. Ўзбекистонни суви, ери, ҳавоси, ҳа-
рорати энг тоза мамлакатга айлантириш 
имконияти туғиляпти. Олдимизда катта 
сайловлар. Буларни мана шу сайлаган 
Президентимизнинг ғайрати ва ақли- 
идроки билан ҳамжиҳатликда тўла адо 
этиш мумкин. Ўқитувчиларнинг мала-
касини изчил тарзда ошира бориб, икки 
йилда мактабларимизда саёз дарслар 
ўтилишидан халос бўлишимиз мумкин. 
Фақат бунда бизга ҳаммавақт фаросат 
ҳамроҳ ва дас тур бўлсин.

Иброҳим ҒАФУРОВ,
Ўзбекистон Республикаси 

санъат арбоби

Гўдакнинг ўзини ва дунёни англаши, “тили 
чиқиши”, энг аввало, она тилида бўлиши ке-
рак. Негаки, инсон кундалик ҳаётда қайси тилда 
кўпроқ сўзласа – фикрлаши ҳам ўша миллатга 
хос бўлади. Бошқа миллатнинг тилию тутумла-
рига эргашувчи тоифалардан ватанпарварлик, 
миллий ҳис-туйғуни кутиш беҳуда. Йўқса, яқин-
да Алишер Навоий номидаги академик театри 
олдидаги концерт афишаси билан боғлиқ таас-
суфли ҳолат юз бермас эди. Ўзларини “FLYIN 
UP” ўзбек рок гуруҳи дея атаб, одамларнинг тили 
айланадиган, эл тушунадиган ном топишга ҳам 
фаҳми етмаган тақлидчилардан нимани кутса 
бўлади? Ҳазрат Алишер Навоийнинг қўлида ги-
тара тутган суратини чизиб, афишага қўйиш, бу 
шунчаки англашилмовчилик эмас. Аввало, улар 
ўзларининг фаҳм-фаросати, миллий ҳис-туйғу-
си, улуғ аждодларга бўлган ҳурматининг жуда 
ҳаминқадар эканини кўрсатган. Аммо бу “ғоя” 
туғилиб, то афиша кўринишида пайдо бўлгуни-
га қадар кечган жараёнлар кишини ўйлантира-
ди. Дейлик, шунга қадар “ҳой болалар, сал ўй-
лаброқ иш қилинглар”, дейдиган одам наҳотки 

топилмаган бўлса? Суратдаги Навоийнинг қизил 
бурни, жавоҳир кўзли катта узук таққанию бар-
моқларини ғалати шаклда тутиб туриши нимани 
англатади? Бу афиша жамоатчиликда катта но-
розилик уйғотди, ижтимоий тармоқларда кўплаб 
муҳокамаларга сабаб бўлди. Мана шу “англа-
шилмовчилик”, биздаги таълим-тарбия тизими, 
ватанпарварлик тарбияси, аждодлар меросини 
ўрганиш ва фахрланиш, маънавий-маърифий 
тарғибот тизимларидаги лоқайдлик, ишлар 
аниқ бир тизимга солинмаганлиги каби кўплаб 
камчиликлардан дарак бериб тургандек. Бу, аф-
суски, ягона ҳолат эмас. Бир неча йиллар аввал 
Самарқандда тайёрланган “бренди” ичимлиги 
“Тамерлан” деб номлангани кўп норозиликларга 
сабаб бўлганди. Маст қилувчи ичимликни мил-
лат даҳоси рамзи бўлмиш улуғ аждодимиз номи 
билан аташ, энг камида ақлсизликдан бўлак нар-
са эмас-да. Ўтган йили ароқ-вино ишлаб чиқа-
рувчилар бош идораси вазирлик ва ташкилот-
ларга антиқа бир хат билан мурожаат қилди. Рус 
тилидаги хатда ёзилишича, аллақандай “ноёб, 
элита ароқ” ишлаб чиқарилган. Духоба қоплан-
ган, тасмасини тортиб очиладиган ғаройиб қу-
тида, қимматбаҳо биллур шишаларга қуйилган 

ароқ суратлари ҳам илова қилинган. Эҳтиёждан 
келиб чиқиб буюртма берилса, исталган миқ-
дорда ана шу “зорманда”ни етказиб берилиши 
маълум қилинган. Шиша ёрлиғида... Ўзбекистон 
Республикаси давлат герби зарҳал тусда, катта 
қилиб туширилган эди. Давлат рамзлари рекла-
ма ва товар ёрлиқларида акс эттирилиши қону-
нан таъқиқланганини наҳотки ҳеч ким билмаган, 
эшитмаган бўлса? Кўпчиликнинг меҳнати син-
гган бу “санъат асари”ни ясаш жараёнида нега 
ҳеч ким бунга эътироз билдирмади? Бу, фойда, 
даромад олиш учун маънавий қадриятларни 
қурбон қилиш, дегани эмасми? Таассуфки, шу 
оддий ҳақиқатни тушунмаётганлар, тўғрироғи, 
тушунишни истамаётганлар орасида масъул ла-
возимли мансабдорлар ҳам борлиги Президент 
иштирокидаги йиғилишда эътироф этилди. 

Буларнинг бариси олдимизда турган вази-
фалар нечоғли салмоқли эканини англатади. Бу 
вазифаларни уддалашда жамиятнинг ҳар бир 
аъзоси масъулдир. Давлатимиз раҳбари таъкид-
лаганларидек, “Агар кимдир маънавият масала-
си – бу фақат Маънавият маркази ёки тегишли 
вазирлик ва идораларнинг иши, деб ўйласа, хато 
қилади. Буларнинг барчаси олдимизда турган энг 
асосий, энг муҳим вазифалардан биридир”. 

Бахтиёр ҲАЙДАРОВ,
Ўзбекистон Ёзувчилар уюшмаси аъзоси

ЎЗ ҚАДРИНИ БИЛМАСА...

САНЪАТКОР ХОТИРАСИ

ЯНГИ КИТОБЛАР ТАҚДИМОТИ

ЯНГИ РОМАН 
МУҲОКАМАСИ

БУЮК АЖДОДЛАР ҲАҚИДАГИ 
АСАРЛАР

25 январь куни Ўзбек Миллий академик драма театрида 
устоз санъаткор, Ўзбекистон Қаҳрамони, Ўзбекистон халқ ар-
тисти, Давлат мукофоти совриндори Зикир Муҳаммаджонов 
таваллудининг 100 йиллигига бағишланган хотира кечаси бўлиб 
ўтди.

Мазкур марказ кейинги йилларда афғо-
нистонлик ўзбекларни она тилида ўқув 
қўлланмалари ва бадиий адабиёт билан таъ-
минлашни йўлга қўйгани қувонарли ҳол-
дир. “Биз яқинда араб алифбосида, ўзбек 
тилида Лев Гумилевнинг “Қадимги турк-
лар”, Абдулла Қодирийнинг “Ўткан кунлар” 
ва Пиримқул Қодировнинг “Юлдузли тун-
лар” асарларини нашр этдик. Марказимиз 
таниқли ёзувчи Нурали Қобулнинг “Сукут 
суиқасди”, “Суиқасддан сўнгги сукут” ва 
“Тавқи лаънат тамғаси” номли уч китобдан 

иборат роман-памфлетларини чоп этишни 
режалаштирган. Шунингдек, унинг “Тему-
рийлар” эпопеясининг форс тили таржи-
масига ҳам киришдик”,  дейди Азизуллоҳ 
Орол. 

Туркия жумҳурияти маданият вазир-
лиги нашриётида ёзувчининг “Унутилган 
соҳиллар” романи (таржимон Аҳсен Ботур), 
ҳикоя ва мақолалари жамланган “Ватандан 
гўзал ёр ўлмас” тўплами ҳамда “Нурали 
Қобул шеърларидан сечмалар” китоблари 
(таржимон Ҳусайн Ўзбой) чоп этилди.

Ўзбекистон Ёзувчилар уюшмасида таниқли адиб 
Муҳаммад Алининг “Клеопатра” номли янги тарихий ро-
мани муҳокамаси бўлиб ўтди. 

Маълумки, Клеопатра шахсияти жаҳонда кўплаб ижод-
корларни ўзига жалб этиб келган. Унинг ҳаёти фильмлар-
да, драмаларда, насрий асарларда кенг ёритилган. Ўзбек 
насрида илк бор “Клеопатра” тарихий романи ёзилди. 

Муҳокамада иштирок этган ёзувчилар, адабиётшунос-
лар ҳамда ёшлар роман ҳақидаги фикр-мулоҳазаларни, 
таклифларни баён қилишди. 

Асарда Клеопатранинг кўпчиликка маълум ҳаёти, 
унинг Юлий Цезарь билан муносабатлари, Марк Антоний-
га муҳаббати тасвирланган. Лекин маликанинг характери 
қандай бўлгани, у нималарни яхши кўрган, нималарни 
ёмон кўрган? Ўқувчига мана шу нарса қизиқ. 

Ўқувчи бу роман орқали милоддан аввалги тарихий 
воқеаларга гувоҳ бўлади. Аждодларимизнинг жаҳон тари-
хидаги ўрни ҳақида кўпроқ маълумот олади. 

Муҳокамада адабиётшунослар Адҳамбек Алимбе-
ков, Сувон Мели, Зуҳриддин Исомиддинов янги тарихий 
асар ҳақидаги мулоҳазаларини, таклифларини билдириш-
ди. Муҳокама сўнггида Муҳаммад Алининг “Клеопатра” 
 романини нашрга тавсия қилиш мумкин, деган хулосага 
келинди.

Зулайҳо АҲМАДЖОНОВА

З.Муҳаммаджонов театр саҳ-
насида ҳамда кинофильмларда 
ранг-баранг образлар яратиб, мил-
лий маданиятимиз ривожига катта 
ҳисса қўшган атоқли санъаткордир. 
Айни пайтда, устоз камдан-кам 
санъаткорга насиб қиладиган ис-
теъдод соҳиби – ўзига хос адиб ҳам 
эди. Ундан нафақат саҳна ва экранда 
жонланган турли-туман образлар, 
балки миллий театримиз тараққи-
ётига муносиб улуш қўшган кўплаб 
атоқли санъаткорлар ҳаёти ва ижоди 
ҳақидаги хотиралар битилган китоб-
лар мерос бўлиб қолди.

Хотира кечасини Ўзбекистон 
Рес публикаси Театр арбоблари 
уюшмаси раиси Ёқуб Аҳмедов очди. 
Шундан сўнг З.Муҳаммаджонов ҳа-
ёти ва ижодига бағишланган ҳуж-
жатли фильм намойиш этилди. 

Тадбирда сўзга чиққан Ҳиндис-
тоннинг Ўзбекистондаги Фавқулод-
да ва Мухтор элчиси Маниш Праб-
хат жаноби олийлари, Ўзбекистон 
Республикаси Олий Мажлиси Қо-
нунчилик палатаси қўмита раиси 
Акмал Саидов санъаткорнинг ўзбек 
ва ҳинд киноси усталари ҳамкорли-
гини мустаҳкамлаш йўлидаги хиз-

Тақдимотда сўзга чиққан  
Ўзбекис тон Ёзувчилар уюшмаси 
раиси, Халқ  шоири Сирожиддин 
Саййид кейинги йилларда мамла-
катимизда  китобхонликка жиддий 
эътибор қаратилаётганини алоҳида  
таъкидлаб,  шоир ва адибларнинг 
кўплаб китоблари нашр этилаётга-
нини ҳамда жойларга етказиб бери-
лаётганини  айтиб ўтди. 

Тадбирда сўзга чиққан адиб ва 
олимлардан Иброҳим Ғафуров, 
Хуршид Дўстмуҳаммад, Эшқобил 
Шукур, Рустам Мусурмон, Нурбой 
Жабборов  ҳамда бошқалар тақди-

моти ўтказилаётган китоблар ҳақида 
батафсил сўз юритдилар. 

Қорақалпоғистон халқ шоири 
Кенгисбой Каримовнинг тарихий 
мавзудаги «Оғабий» роман-дилоги-
яси 2013 йили Нукусдаги «Билим» 
нашриётида чоп этилган. Асар икки 
китобдан иборат бўлиб, “Кўч” ном-
ли биринчи китоб Қорақалпоғистон 
халқ шоири Рустам Мусурмон  томо-
нидан ўзбек тилига ўгирилган. Роман 
2015 — 2016-йилларда «Шарқ юл-
дузи» журналида, 2020 йили Ғафур 
Ғулом номидаги нашриёт-матбаа 
ижодий уйи томонидан нашр этилди.

Қорақалпоқ халқининг сардор-
лари Эдегий, Ойдўстбий, Маман-
бий, Эрназарбий ҳақидаги асарлар 
ўзбек ўқувчиларига таниш. Бироқ 
шу пайтгача Оролбўйида яшаётган 
матонатли халқнинг яна бир жасур 
йўлбошчиси — Оғабий ҳақида асар 
битилмаган эди. Китоб бош қаҳра-
монларидан бири – Эрежеб Қулчи-
бий ўғли Оғабий тарихий шахс бў-
либ, у ўз юртдошлари   фаровонлиги 
ва бахту саодати учун донолик, бо-
тирлик ва жасорат билан кураш олиб 
борган. Икки китобдан иборат йирик 
асар композицияси Оғабий ҳаёти ва 

тақдирига оид воқеалар ва бадиий 
 тасвирлар атрофида умумлашган.     

Таниқли адиб Хайриддин 
 Султоннинг «Одамлардан тинглаб 
ҳикоя» китоби ўттиз битта янги ҳи-
коядан иборат. Китоб Ўзбекистон 
Ёзувчилар уюшмасининг «Адабиёт» 
нашриётида янги «Наср гулшани» 
рукнида чоп этилди. Тўпламдаги 
ҳаётномалар муаллиф томонидан 
тўқиб чиқарилмаган,  балки уларда 
ҳаётда бўлган, одамлар оғзида юр-
ган воқеа ва ҳангомалар бор ҳолича 
қоғозга туширилган. Ҳар бир қаҳра-
мон тақдирида шундоқ ёнимизда 
яшаётган одамларнинг турли қувонч 
ва ташвишлари ўзининг  юксак  ба-
диий ифодасини топган.  

Китобнинг «Одамлардан тинг-
лаб ҳикоя» деб номланиши зукко 
ўқувчининг эътиборини тортади ва 
китобхон сўз заҳматкаши бўлмиш 
донишманд адибнинг мақсад-муд-
даосини савқитабиий тарзда юрак- 
юракдан ҳис эта бошлайди.

Тақдимотда  Шодмонқул  
Саломнинг  “Шеър сайёраси”  ки-
тоби ва унда жамланган шеърлар  
ҳақида  ҳам  самимий  фикрлар бил-
дирилди. Давр ва одамлар янгилан-
моқда. Шундай экан, бугунги нозик 
дидли шеърхон  шоирдан моҳиятан 
янги фикр ва туйғуларни кутишга 
ҳақли. Шодмонқулнинг  шеърла-
ри том маънода шундай талабларга 
жавоб беради. Китоб аннотация-

сида ёзилган ушбу битиклар  ҳам 
сўзимизни тасдиқлайди: “Йилига  
фалакдан ерга тушадиган  беш юз-
дан ортиқ метеоритнинг  99 фои-
зи  океан ва саҳроларга тушади. Ер 
шаридаги миллардлаб юракларнинг  
айримларигагина  шеър меҳмон 
бўлади. Биринчи табиат ҳодисасида 
тақдир бизни тош ёмғиридан асраса, 
иккинчисида ҳам, шубҳасиз, Худо-
нинг меҳрибончилиги бор”. 

Китоблар нашри ҳар доим муал-
лифлар учун қувончли ҳодиса бўл-
са, уларнинг мухлислар қўлига етиб 
бориши ҳамма учун байрамдир. 
Шундай байрамларимиз бардавом  
бўлаверсин.

Абдумажид АЗИМ

Куни кеча Ўзбекистон Ёзувчилар уюшмасида 
 Қорақалпоғистон халқ шоири Кенгисбой 
Каримовнинг «Оғабий» романи, таниқли 
ёзувчи Хайриддин Султоннинг «Одамлардан 
тинглаб ҳикоя» ҳамда  истеъдодли  шоир 
Шодмонқул Саломнинг «Шеър сайёраси» номли 
китобларининг тақдимоти ўтказилди.

матлари, саҳна ва кинода яратган об-
разлари, ижтимоий фаолияти ҳақида 
сўзладилар. 

Халқимиз ардоғидаги санъат-
корлар ижросидаги куй-қўшиқлар, 
Ўзбекистон давлат драма ва  

Ўзбекистон давлат ёш томошабин-
лар театри ижодкорлари тайёрлаган 
саҳна кўринишлари кечага файз 
бағишлади.

Гулчеҳра ФАЙЗИЕВА

Афғонистон Республикаси пойтахти Кобулдаги “Китобхонлик мадани-
яти маркази” директори Азизуллоҳ Орол юртимизга ташриф буюриб, улуғ 
аждодимиз Заҳириддин Муҳаммад Бобур ҳаёти ва ижодига бағишланган 
тадбирларда фаол иштирок этмоқда.



СУРАТДА: шоирлар (чапдан) Ўктам Мирзаёр, Абдували Қутбиддин, 
Абдумажид Азим, Эшқобил Шукур (1990 йил).

ШОИРЛИК БЕ¥УДА, АРМОН Б¤ЛМАСА

ТУПРО¢И 
К¤ЗЛАРГА 

Т¤ТИ¡ ВАТАН

Абдумажид АЗИМ Аҳрор  БАЙЗО

     ВАТАН
Боболарнинг улуғ хокидир – Ватан,
Кўзларнинг қораси, оқидир – Ватан.
Юракнинг ситилган чокидир – Ватан,
Ватан нима дема,
Ватан ким дегин.

Султонлик камарин таққанлар – Ватан,
Ўлимга тик мағрур боққанлар – Ватан.
Ватан деб тириклай оққанлар – Ватан,
Ватан нима дема,
Ватан ким дегин.

Ватан деб куйганлар – куллар Ватандир,
Кулдан униб чиққан гуллар – Ватандир.
Гуллар томон йўллар – йўллар Ватандир,
Ватан нима дема,
Ватан ким дегин.

Танингни қиздирган офтобдир Ватан,
Кўксингдан отилган хитобдир Ватан.
Қон бирла ёзилган китобдир Ватан,
Ватан нима дема,
Ватан ким дегин.

Ҳар қарич еридир авлиё Ватан,
Дунёга таралган нур-зиё Ватан.
Тупроғи кўзларга тўтиё Ватан,
Ватан нима дема,
Ватан ким дегин.

Ҳазрат Навоийнинг сўзи бир Ватан,
Девона Машрабнинг бўзи бир Ватан.
Ҳалимахонимнинг ўзи бир Ватан,
Ватан нима дема,
Ватан ким дегин.

Илк бора кўз очган онингдир Ватан,
Шаънингдир, шарафинг, шонингдир Ватан.
Отангдир, онангдир, жонингдир Ватан,
Ватан нима дема,
Ватан ким дегин.

Осмонинг-да Ватан, пойинг-да Ватан,
Сойларингда оққан ойинг-да Ватан.
Елкаларда борар жойингда Ватан,
Ватан нима дема,
Ватан ким дегин.

                         * * *
Кўйлакларим дазмоллайсан жим,
Жомадонга жойлайсан аста.
Кўнглинг тўла кўз ёши лим-лим
Кузатасан маъюс ва хаста.

Лаҳзадек  гап тўрт кунлик сафар,
Гулрў, нечун нигоҳингда куз?
Томошабин бизга тонг саҳар,
Топилмайди юпатмоққа сўз.

Ойчечагим, ёқаркан дилга,
Қалбинг икки қўллаб узатсанг.
Қани, ҳар тонг отлансам йўлга,
Сен бир умр йиғлаб кузатсанг...

                         * * *
Бунда келмоқ, о, нақадар бахт,
Юраклардан ўтгувчи измиз.
Йиғлаб қолар ортимиздан вақт,
Карвон-карвон кўчгувчи бизмиз.

Тинглагаймиз тириклик куйин
Ва куйлаймиз, о, нақадар бахт.
Роппа – роса беш кундан кейин
Ортимиздан йиғлаб қолар вақт.

   * * *
Хушбўй ялпиз,
Шалдир-шулдир сой нимадир?
Ўт-ўлан не,
Жайрон нима, той нимадир?
Кўнгли йўққа,
Кўнгил бериб, куйма, кўнгил,
Басир кўзга кўкда қуёш,
Ой нимадир?

                   * * *
Ишқ билмаган, суйиб куймаган,
Кўнгил кузги боғга ўхшайди.
Аҳли башар соғлари бемор,
Беморлари соғга ўхшайди.

Ёлғиз юпанч – хотира, соғинч,
Қалб қоврилар – ёғга ўхшайди.
Баҳор – ўша ўн етти баҳор,
Биз гуллаган чоғга ўхшайди...

Сочларимиз – йиллар армони,
Ғамнинг рангги оққа ўхшайди...

  ТУРОН БЎЛМАСА

Хотиринг жам бўлса, ёрдир ҳаловат,
Тошни ҳам чайнарсан, жонинг саломат,
Оламда гаплар кўп қизиқ, аломат,
Аммо бир  ҳикматни  унутма фақат, 
Бол ҳам  татимайди дармон бўлмаса.

Гоҳида гирдингда оташ гуриллар,
Бошингда бошингдай тошлар ғириллар,
Бахтингни кўролмай нокас жириллар,
Азобу оғриқдан танинг зириллар, 
Шоирлик беҳуда, армон бўлмаса.

То қасос  алами кетмас шайтондан,
Иллат-бало  ёғмас бежиз  осмондан,
Залолат изингдан пойлаган ондан, 
Қазойинг етмасдан тўярсан жондан,
Қутулмоққа бирор  имкон бўлмаса.

Ҳаёт  сўқмоғида  сен  бир йўловчи,
Умр бир ўлжадир, бу  даврон овчи,
Муштипар  сингиллар  умринг тиловчи,
Ахтариб   овора бўлма  қўлловчи, 
Онангдай меҳрибон инсон бўлмаса. 

Оламга кирилар остонам, Шарқим, 
Офтоб шуъласига доимо ғарқим,
Cенга бўйлашолмас дунёда ҳар ким,
Жоҳил қавмлардан қолмасди  фарқим,
Қўлимда муқаддас Қуръон бўлмаса.

Азиздир  шу тупроқ мисли жон қадар,
У менга онадир, у менга падар,
Ғурурим юксалди то осмон  қадар,
Фурқатдек фурқатда кетардим бадар,
Ватан, кўз қароғим, Турон бўлмаса.

Яхшининг яроғи яхшилик ва нек,
Ёмоннинг йўриғи адоват ва кек,
Дўстлар, бир гапимни уқиб олинг, лек,
Она Туркистонда бўлармиди бек,
Ўзбеклар бир тану бир жон  бўлмаса.
 

   НАВОИЙ ОЛАМИ 

Ҳазрат Навоийнинг ҳар бир сатрида,
Ёнма-ён яшайди қувонч ила ғам.
Ҳазрат Навоийнинг мамлакатида
Ўн саккиз минг олам кўрки мужассам.

Навоий уммони чуқур нақадар,
Тубига етолмас бирор-бир инсон. 
Бўйларим ўсади Тангритоғ қадар,
 Ҳазрат Навоийни  ўқисам ҳар тонг.

Онҳазрат сўзлаган ҳар битта сўзда,
Мужассам илоҳий маъно ва тимсол.
Ажабмас интилса туркий алфозга,
Шул  важдан аҳли башар  эҳтимол.

Ҳазрат Навоийни ўқийман саҳар,
Лол бўлиб ҳаётбахш, нурли баётга.
Бу оламдан келган ҳар мужда, хабар,
Қайтадан келтирар  мени ҳаётга. 

  ОТАМ
  Хотира

Отам  оддийгина деҳқон, бесавод,
Тонглар қироат-ла ўқирди Қуръон.
Ҳаёт  ташвишидан мен ҳали озод,
Кўнглимда малаклар бўларди меҳмон. 

Илкис чайқалардим сирли  оҳангдан,
Руҳим   аллаларди  сўзлар  илоҳий.
Гўё  жароҳатлар  кетиб Ватандан,
Кўзимда  яшнарди  фирдавс боғи.

Ҳолбуки, баҳорга кўзларимиз тўрт,
Кутардик, эсламай  биз қаҳратонни.
Бойқуш маконига дўниб   она юрт,
Иблислар изғирди излаб  Қуръонни.

Ҳолбуки, мамлакат тутарди мотам,
Итдай изғир эди  малъунлар, бадкор.
Эшик, дарчаларни бекитиб отам,
“Ёсин”, “Таборак”ни  этарди такрор. 

Негадир кўзимга ёшлар келарди,
Тинглаб оятларни қутлуғ, мукаррам. 
Замин чайқаларди, кўк чайқаларди, –
Ҳаққа тасбеҳ айтиб  ҳар икки олам. 

Қуръон ўқир эди тонгларда отам,
Сирли оятларда тирик  бир нидо.
Илоҳий шукуҳ-ла  тонгни уйғота,
“Оллоҳу акбар!” деб турарди дунё!  

 

 ҲАММА ЗАМОНЛАРДА

Мансуб бўлмасин у қай эл, миллатга,
Инсон бахт излаган  ҳамма замонда.
Ҳақиқий  шоирлар кетса  узлатга,
Маддоҳнинг кетмони учган осмонда.
Ҳамма замонда  ҳам яшашдир мушкул,
Осмондан ёғилган турфа  балолар.
Бойлар зиқна-хасис, қашшоқлар-чи қул,
Зулмдан титраган арши аълолар.
Ҳамма замонда ҳам ҳаё-андиша,
Энг ноёб   фазилат саналган мудом.
Аммо бир чеккада каззоб, фоҳиша,
Қинғир ишларини эттирган давом.
Ҳамма замонда  ҳам қилгандир  ҳамла,
Инсон  боласига  лаънати  иблис.
Эҳтимол, шу боис қувонч ва ғамлар,
Одамзод ортидан юрар   изма-из.
Ҳамма замонда ҳам бўлган ёз, қишлар,
Ҳар фаслга мослаб  одам кийинган.
Эзса елкасидан рўзғор, ташвишлар,
Битта тўй ўтказиб, роса суйинган.
Ҳамма замонда ҳам ўғридир ўғри,
Тургандир ҳамиша ҳаккадек пойлаб.
Гўрда тузалгайдир, эҳтимол, букри,
Кетмас ўлжасини қопчиққа жойлаб.
Ҳамма замонда ҳам бир тош-тарозу,
Меъёр – ўлчовларни топган  одамзод.
Биров рози бўлиб,  биров норози,
Мудом бардавомдир  йўлида ҳаёт.

ҲАҚ ЗИКРИ

Толиққанда  шовқинидан  кундузларнинг
Кечаларнинг сукутида  жим юраман.
Улуғбекни мафтун этган юлдузларнинг
Имосида  илоҳий бир сир кўраман. 
Сукут қилсам, сукутимнинг бор сабаби,
Чақмоқларнинг гулдирашин кутаяпман. 
Мен эҳтимол ҳазрати ул Аюб каби,
Жим ўтириб  Ҳақни зикр этаяпман.
Мен-ку жимман,
гулдирайди аммо  сувлар,
Шамолларнинг лисонида тасбеҳ Ҳаққа.

Очуннинг қалб  тепишида  не ғулувлар
Улкан  тош деб қарамангиз  асло тоққа. 
Сиз билмайсиз,
дарахтларнинг асаби бор,
Бехабарсиз  ҳар гиёҳнинг аъмолидан.
Кўр қилгандир  кўзингизни  нафси аммор,
Ҳеч бўлмаса сабоқ олинг чумолидан. 
Лаҳза тиним билмас  кўкда қуёш   сира,
Пучмоқларда учиб борар замин асли.
Бу  оламнинг тилсимини  аста сўранг,
Тупроқ ёрган майсалардан баҳор фасли. 
Ўсса ҳамки бир далада турфа неъмат,
Аччиқ-ширин мазасини  тупроқ берар.
Ҳатто  чумчуқ Худойимга қилмай миннат,
Ўз ризқини  бу фанода ўзи терар. 
Сиз билмайсиз, 
ҳар заррада Ҳақ зикри жо,
Яшайдирсиз  бошқа-бошқа  дунёларда.
Жимлигимни сукунатга йўйманг асло,
Мен ердаман,
сиз бўлсангиз самоларда.

 АЖДОДЛАР ВА БИЗ

Бугун бу  жаҳоннинг   урфи   янгича
қийиқ ахтарамиз арзимас қилдан. 
Сопол  кўзалардан юрган сув ича, –
минг йил палов ошаб  боболар қўлда.
Гўё наздимизда ўтган аждодлар,
Кесгандай  ўзлари  ўтирган шохни.
Мабодо қисматдан чекса жафолар,
ўзларига олган ҳамма гуноҳни. 
Ньютон қонуни маълум тарихдан,
Шарҳига  тилимиз  қолар айланмай. 
Ҳолбуки, боболар  кўкда  Миррихдан,
Мўлжални олганлар асло қийналмай.  
Улар табиат-ла бўлиб    эт-тирноқ,
Яшнаган дарахтга урмаган болта.
Келмаса  ҳамки гар  жуссаси  урвоқ,
Дунёни  бошқарган аммо шу ҳолда.
Ўзбекни танитди  жумла  оламга,
Алжабр  отаси буюк Хоразмий.

Одамликдан сабоқ  бериб  одамга,
Жаҳонни  забт этди  Навоий назми.  
Боболар  чўл-саҳро кезиб  пиёда,
Байтуллога  етган уч ойда аранг.
Каъбага отлансак   бугун  мабодо,
Уч соатда етиб турибмиз, қаранг.
Биз худди  кўч-кўрон  юкланган тева,
оғир деб додлаймиз, битта элакка.
 Шалдирар биз минган  қуруқ арава,
шовқин-суронимиз  сиғмас   фалакка. 

МОМОСИ

Кеча остонамдан кириб келгандинг,
Иболи, ҳаёли  барно   келинчак.
Ойни  уялтирар келин бўлгандинг,
Юлдузлар кўзингда айтарди эртак.

Лолу ҳайрон бўлиб, мен  таажжубда,
Юлдуз  кўзларингга интиқ  боқардим.
Субҳи-саҳарларда   ётсанг уйқуда,
Сочларингга  гулдан чечак тақардим.

Орзу ва  ниятлар тоза, бокира,
Ой юзингга сира  тўймасдим боқиб.
Фалакда уйқуга кетса-да Зуҳро,
Ҳислар уммонида юрардим  оқиб. 

Кейин-чи, уй-рўзғор, бола-чақа, иш, 
Ҳаёт омочини  қўш ҳўкиз – тортдик.
Умр – деразамга қўниб ўтган қуш,
Қачон болалардан ўзимизга  ортдик!

Ўтди умримизнинг баҳори, ёзи,
Бир-бир етаклашиб  бораяпмиз кузга.
Нозиккина келин – энди  “момоси”,
 Энди неваралар дўқлайди бизга. 

Агар вафо қилса мабодо умр,
Иссиқ – совуғига биз-ку  кўнармиз.
Энди неваралар... Худога шукр,
От бўл, деса дарров отга дўнармиз.

Қанча таърифингни келтирсам оздай,
Қандай бўлсанг,  шундай яхши кўраман.
“Бобоси” дейсан сен эрка овозда,
Мен-чи “момоси”  деб томоқ қираман. 

ҒАЙРАТИЙ ДОМЛАНИНГ БОҒИ

Шундай қилиб, ҳаш-паш дегунча тажриба-
ли, талабчан ўқитувчиларимиз раҳбарлигида 
юқори синфга ҳам етиб келдик. Ўқитувчилар 
орасида энг қаттиққўли физика ўқитувчиси 
Фазлиддин ака Расулов эди. У киши кулганда 
кулгиси ҳам табиий, самимий эмас эди. Қан-
дайдир ёлғондан кулаётгандай заҳархандалик 
билан куларди. Бу ўқитувчи дарсда бирор бола 
қилт этса ёки айтганини қилмаса, барчанинг 
кўзи олдида ўз услубини қўллаб, жазолашдан 
ҳам тоймасди. 

Синфдошлар орасида энг ювоши, одоблиси 
Шавкат билан Пўлат эди. Айниқса, Пўлатнинг 
шўхлик, уруш-жанжалларга сира тоби йўқ эди. 
Бирор бола жиғига тегиб, хафа қилгудек бўлса, 
секингина ўзини четга олиб, зўрма-зўраки жил-
майганча индамай тураверарди. У қадди-басти 
келишган, юзи кўркам, мулойим, одобли эди. 
Унда шоир бўлиш иштиёқи жуда кучли эди. 

1950 йилларда Тошкентнинг “Лабзак” 
маҳалласидаги “Ўқувчилар саройи”да адаби-
ёт тўгарагини таниқли шоир Ғайратий бошқа-
рарди. Тўгаракка мактабимиздан Пўлат, Эркин 
Воҳидов, Анвар Исроилов, Тўлқин Имомхў-
жаев, бошқа мактаблардан Хайриддин Салоҳ, 
Юсуф Шомансур, Тамилла Қосимова ва бошқа 
шеърият шайдолари қатнашарди. Гоҳ-гоҳи-
да Пўлат ва яна бир-икки ўртоқ театрга бориб 
“Алишер Навоий”, “Отелло”, “Гамлет”, “Реви-
зор” ва бошқа спектаклларни берилиб томоша 
қилардик. Бир куни мактабда Пўлат танаффус 
пайти Алишер Навоий ролини қиёмига етка-
зиб ижро этган атоқли актёр Олим Хўжаевнинг 
ўзига ва, ҳатто овозига ўхшатиб, Навоий моно-

Иккинчи жаҳон уруши авжига чиққан 1943 йилда кўчамиздан Анвар, Турғун, мен, 
бир кўча наридан Пўлат Тошкентнинг Тахтапулидаги 22-мактабнинг биринчи син-
фига борганмиз. Синфда бўйи теракдай-теракдай 12 ёшдаги болалар ҳам бор экан. 
Шўх, ювош, сергап, индамас болаларга осонгина қўшилишиб, дўстлашиб ҳам кетдик. 
Дастлаб мусичадай ювош, қулоқли бола бўлиб юриб, мактаб ўзимизники бўлиб қолгач, 
иккинчи синфдаёқ шўхликларни бошлаб юбордик. 

логини шундай эҳтирос билан ёддан ўқидики, 
оғзимиз ланг очилиб қолди. Яна бир куни бизни 
қўрқитиб, ўтакамизни ёрди: қўлларини юқорига 
ҳаволантириб, машҳур актёр Аброр Ҳидоятовга 
тақлид қилиб Отелло монологини ўқий бошла-
ди. Барчамиз қилт этмай эшитиб турибмиз. 
Монолог тугагач, кутилмаганда бизнинг “Отел-
ло” ўзини бор бўйича полга гурс этиб ташласа 
бўладими. “Ие, нима бўлди Пўлатга?” дея уни 
турғизмоқчи бўлган эдик, қимир этмай ётган 
Пўлат жойидан тура солиб: “Қалай бўлди?” 
дейди. “Дард бўлди! Одамни қўрқитиб юбор-
динг-ку” дедиг-у, лекин, гапнинг сираси, унинг 
фақат шоирликка эмас, санъатга ҳам иштиёқи 
баландлигини кўриб, қойил қолдик. 

Пўлат дарс пайти бўлса ҳам, шеър ёзиб 
ўтиришни одат қилиб олган эди. У шеърла-
рини бир чизиқли дафтарга дона-дона қилиб 
шундай чиройли ёзар эдики, уни ҳатто бирин-
чи синф ўқувчиси ҳам қийналмай ўқий олар-
ди. 10-синфга ўтганимизда Пўлат мактаб га 
сочларини юқорига силлиқ тараб, башанг 
кийиниб келадиган бўлди. Унинг ўзгариб қол-
ганини кўрган қитмир синфдошлардан бири 
“Йўл бўлсин, Пўлат “ака”?”, деб кесатган эди, 
у ҳам жиддий оҳангда “Союзга” деди (Союз 
– Ёзувчилар уюшмаси). Шу кундан бошлаб 
ҳазилкаш синфдошлар Пўлатнинг кўзини 
очирмай: “Бугун союзга бормадиларми?” деб 
жиғига тегадиган бўлишди. 

Бизнинг Пўлат Файзуллаев мактабдаёқ ўзига 
“Сайёр” деган тахаллусни танлаб, шеърлари та-
гига ёзиб қўярди. Сайёр армия сафида хизматда 
бўлди. Сўнг Москвадаги Горький номидаги Ада-
биёт институтини тугатди. “Ўзбекистон мадани-
яти” (ҳозирги “Ўзбекистон адабиёти ва санъати” 
газетаси), “Ўзбекистон” радиоси, “Гулистон” 
журнали, Ғафур Ғулом номидаги нашриётда, 

ке йин Ўзбекистон Ёзувчилар уюшмасида ишла-
ди. Ижоди асосан 1953 йилдан бошланган Сай-
ёрнинг ёшликни, Ватанни тараннум этувчи бир 
неча шеърий тўпламлари, шоир ижодида алоҳида 
ўрин тутган “Бошсиз ҳайкал” каби достонлари, 
“Бир кеча хаёли”, “Ҳулкар”, “Йиллаб кутганим” 
қиссалари чоп этилди. У Михаил Лермонтов, 
Тарас Шевченко, Константин Симонов ва бошқа 
ижодкорлар асарларини таржима қилди. 

Ёшимиз анча улғайиб, синфдошлар йиғил-
ганимизда дўстимиз Сайёр улфатлар давраси-
да қатнашиб, янги ёзилган шеърларидан ўқир, 
Яшин домла билан уюшмада бирга ишлаган 
чоғларидаги қизиқ-қизиқ ҳангомалар, ижод-
корлар билан бўлган суҳбатлар ҳақида гоҳ ку-
либ, гоҳ ҳайратланиб сўзлаб берарди. 

Фарзандимнинг тўйида Сайёр ёнида мак-
табдош дўсти шоир Тўлқин Имомхўжаев би-
лан бирга кириб келди. Уларни кўриб, дилим 
ёришиб, беҳад қувондим. Бироздан сўнг Сай-
ёрга сўз берилди. Кенг елкасига тушай-тушай 
деб турган учлари жингалак-жингалак сочлари 
ўзига ярашган шоир қўйин чўнтагидан бир ки-
тобни олиб, муқовасининг ичига келин-куёвга 
атаб ўз қўли билан ёзган “Ҳаёт кўрки” деган 
шеърини баланд овозда ўқий бошлади. Меҳ-
монлар орасидаги ғала-ғовур тинди. Ҳамма-
ёққа сув қуйгандек жимлик чўкди. Шоир шеър 
ўқиётган эди! Шеър тугагач, тўйхонада шоир-
ни олқишлаган гулдирос қарсаклар янгради. 

Орамизда боқий дунёга бевақт рихлат 
қилган, ўзбек адабиётининг жонкуяр шои-
ри, камтарин, дилкаш, ширинсўз синфдо-
шимиз Сайёрнинг менга дастхат ёзиб бер-
ган бир неча китобларини ўқиб, уни бот-бот 
ёдга оламан. 

Охирати обод бўлсин, илоҳим... 

Жаҳонгир ПИРМУҲАМЕДОВ 
Суратда: Тошкентдаги Алишер Навоий 

кўчаси кўриниши (1950 йиллар).

ЙИЛЛАР КИТОБИ

Ғазал матлаъи ташбиҳи киноят талаб-
лари асосида яратилган. Рашидиддин 
Ватвотнинг “Ҳадоиқ ус-сеҳр” китобида 
берилишича, мазкур санъат ёпиқ ташбиҳ-
нинг бир тури бўлиб, унга кўра, шоир ўх-
шатиш воситаларини ишлатмаган ҳолда, 
ўхшалган нарсанинг номини аташ йўли 
билан нимага ўхшатилганига ишора қила-
ди. Қуйидаги байтда ташбиҳи киноят тазод 
(лаб – қон ютиш, май – хуни жигар) билан 
қоришиқ ҳолда қўлланилгани учун ёр қизил 
лабининг ҳижронидан бағри қон ошиқнинг 
руҳий ҳолати аниқ чизилган:

Сен лабинг сўрған сойи
мен қон ютармен, эй ҳабиб, 

Сен май ичкилким, манга
хуни жигар бўлмиш насиб.

Иккинчи байтда иштиқоқ санъати ёр-
дамида бир ўзакдан ясалган “аҳбоб”, “ҳа-
биб” ва “муҳаббат” сўзлари қўлланилади. 
Кези келганда, Навоий лирикасидаги бир 
жиҳатга эътибор қаратиш жоиз: Алишер 
Навоий лирикасида бугунги кун адабиёти-
да жуда кўп қўлланиладиган ўзбекча “сев-
ги” сўзи умуман ишлатилмайди. Севги сўзи 
ўз моҳиятига кўра, эркак ва аёл ўртасида-
ги эҳтиросли туйғуларнинг  ифодасидир. 
Муҳаббат эса, ушбу майлларни инкор этма-
ган ҳолда, руҳий яқинлик, кўнгил маҳрам-
лиги, дўстлик ва олижаноблик, вужуд ва 
руҳнинг уйғунлигини ифодалайдиган, ин-
соний эҳтирос ва талпинишлардан-да анча 
баланд покиза ва илоҳий бир ҳис-туйғуни 
англатади. 

Муҳаббат дардига даво фақат маҳбуб-
нинг ҳузурида бўлади, аммо маҳбуб муҳиб-
нинг муҳаббат ўтида ёниб адо бўлганидан 
бехабар. Ёрнинг бехабарлиги ошиқнинг 
дардини ўн чандон зиёда этади:

Дедилар, аҳбоб дардиға
ҳабиб айлар даво,

Ваҳки, мен куйдум муҳаббаттин,
эмас воқиф ҳабиб.

«Чеµра сар²ар²ан сайи...»
«Ғаройиб ус-сиғар», 49-ғазал

Сен лабинг сўрған сойи мен қон ютармен, эй ҳабиб, 
Сен май ичкилким, манга хуни жигар бўлмиш насиб.

Дедилар, аҳбоб дардиға ҳабиб айлар даво,
Ваҳки, мен куйдум муҳаббаттин, эмас воқиф ҳабиб.

Кўюнгга киргач, кўнгул қошингға майл айлар, бале,
Гўшаи меҳроб этар пайваста манзилгаҳ ғариб.

Чеҳра сарғарған сайи ортар кўнгулнинг ноласи, 
Бор ажаб воқиъ хазон фаслида нолон андалиб.

Ҳошалиллаҳ, шарбатимни заҳри қотил бирла эз, 
Чун иш андин ўттиким, келгай Масиҳим, эй табиб.

Неча ул ой меҳридин шайдо кўнгулни овутай, 
Телбага ёлғон ҳикоят бирла бергандек фириб.

Майға раҳн ўлмай фано дайрида тасбиҳу ридо, 
Пири дайр этмас ҳавола элга зуннору салиб.

Нафсинг этса шўхлуғ, чарх эмгагидин қил адаб,
Тифлни андоқки зажр айлар фалақ бирла адиб.

Эй Навоий, зулмидин дерменки ишқин тарк этай, 
То назардин ғойиб ўлди, йўқ яна сабру шикеб.

Учинчи байтда ташбиҳи киноят  бошқа 
бир маънавий санъат – мурооти назир 
билан қоришиқ қўлланилган. Иккинчи 
мисрада ўрта асрлар мусулмон Шарқи 
мамлакатларидаги гўзал бир удум  далил 
сифатида келтирилган: шаҳарларда бугун-
ги кунда ҳар қадамда учрайдиган меҳмон-
хоналар ўрта асрларда бўлмаган. Шаҳарда 
таниш-билиши ё қариндоши бўлмаган му-
софирлар масжидларда тунаган. Масжид 
аҳли мусофирларни меҳмоннавозлик 
расми билан ё ўзлари билан уйларига олиб 
бориб бошпана беришган ёки шу ернинг 
ўзида мусофирни таом ва бошқа зарур нар-
салар билан таъминлашган. Бу – мусул-
монлар ўртасидаги меҳр-оқибат, биродар-
лик ришталарини мустаҳкамлаш учун асос 
бўлиб хизмат қилган.

Тўртинчи байтда эса, гулдек чеҳраси 
ишқ дардидан сарғайиб хазон рангига кир-
ган ошиқнинг – муҳаббат оловидан ёниб кул 
бўлган кўнгилнинг булбулдек нола чеккан-
лари (бу ерда булбулнинг патлари кулранг 
эканлигига ҳам нозик ишора бор) ҳақида 
сўз юритилади. Фарқ шундаки, булбул  ку-
зак фаслида, гуллар хазон бўлгандан ке йин 
сайрашни тўхтатади. Шоирнинг булбул 
кўнгли эса ҳамиша ёр дийдорини қўмсаб 
нола қилади:

Чеҳра сарғарған сайи ортар
кўнгулнинг ноласи, 

Бор ажаб воқиъ хазон
фаслида нолон андалиб.

Мажнунвор ишқ дарди лаҳза сайин ку-
чайиб, ҳатто масиҳонафас табиблар унга 
даво топа олмай ожиз қоладилар. Шайдо 
кўнгил ёлғон ваъдаларга бир муддат ишо-
ниб таскин топган, бу ёлғонлар фош бўл-
гач, ой тўлган кунларда дарди баттар қў-
зиган девоналар каби ойжамол дилдорнинг 
висол ваъдаси билан бир муддат овунади, 
аммо бу ваъдалар ҳамишагидек саробга 
айлангач, жунуни ва шайдолиги ошиб бо-
раверади:

Неча ул ой меҳридин шайдо
кўнгулни овутай,

Телбага ёлғон ҳикоят бирла
бергандек фириб.

Мавъиза оҳангида битилган саккизинчи 
байтда шоир эски таълим тизимидаги яна 
бир одатни қаламга олади. Ўқувчи фалақ  
ҳақида аниқроқ тасаввур ҳосил қилиши 
учун Садриддин Айнийнинг “Эски мактаб” 
қиссасидан қуйидаги парчани келтиришни 
лозим топдик: 

“... – Фалақни ол! – деб домла халфага 
буюрди.

Халфа домланинг ёнига ўтди ва унинг 
орқасида деворга осиб қўйилган бир ёғочни 
олди. Бу ёғоч бир ярим газча узунликда бў-
либ, бир оз эгри ва икки бошида бир тизим-
чанинг икки учи тугилган эди...

Аҳмаднинг ёнида турган болалар уни 
босдилар, домланинг иккинчи буйруғини 
кутмасдан, унинг оёқларини фаллақнинг 
тизимчасидан ўтказдилар ва икки бола фал-
лақ ёғочининг икки учидан тутиб уни бурай 
бердилар. Тизимча фаллақ ёғочига ўрала 
бошлади, у боланинг оёғини қисди, бу қи-
сиш шу даражага етдики, бола чидай олмай 
дод солди:

– Вой ўлдим, вой оёққинам! – деб 
қичқирди.

Ўқишдан тўхтаган болалар эса қўрққан 
ва титраган бир вазиятда унинг дод-фарё-
дини тинглар эдилар. Лекин домла бу ҳол-
га йўл қўймади, у узун таёғини қўлига 
олди-да, бошқа болаларнинг бошларига 
уриб, уларни ўқишга буюрди.  Улар ҳам 
йиғлаб-сиқтаб, баланд овозда ўқишга ки-
ришдилар.

Домла орқасида деворга тираб қўйилган 
таёқлардан икки газлигини олиб халфанинг 
қўлига берди ва:

– Ур! – деб буюрди.
Халфа фалаққа боғланган Аҳмаднинг 

товонларига ура бошлади. 
Халфанинг калтаклари зарбидан, авва-

ло, Аҳмаднинг товонлари кўкариб, қорайиб 
кетди, сўнгра тирқираб қизил қон чиқди ва 
таёқни бўяб юборди”. 

Бу каби жисмоний жазоларни қўллаш 
ҳозирги замон тарбия тизимида инкор этил-
са-да, ўн бешинчи асрда ушбу тарбия воси-
таси боланинг интизомли бўлиши ҳамда 
замоннинг кейинги зарбаларига чидамли 
бўлишига асос бўлади, деб ҳисоблашган. 
Навоий нафс туғёнини ҳар бир инсон боши-
га тушадиган  азоб ва машаққатлар билан 
тарбиялаш лозимлигини юқорида айтиб 
ўтилган ҳолатга қиёслаб, фикрини қуйида-
гича баён этади:

Нафсинг этса шўхлуғ,
чарх эмгагидин қил адаб,

Тифлни андоқки зажр айлар
фалақ бирла адиб.

                          
Олим ДАВЛАТОВ,

филология фанлари доктори

УЧРАШУВ

¡ДНОМА

ТА£ДИМОТ

Дарҳақиқат, прозаиклар учун Анвар 
Обиджон – ёзувчи, шеърият мухлислари учун 
– шоир, саҳна ишқибозлари учун  – драматург, 
киночилар учун – сценарийчи, матбуотчилар 
учун – публицист... Анвар аканинг ўзи эса: “Ҳа, 
энди мен болалар учун у-бу нарса ёзиб юрган 
бир ижодкорман”,  деб қўярди.  Тан бериш ке-
рак “у-бу нарса”лари билан Анвар Обиджон 
болалар адабиётини янги ўзанга бурди, ўзбек 
болалар адабиёти ривожига катта ҳисса қўшди. 

Аммо, аслида, адиб туғма ҳажвчи эди. Ҳажви-
ётимизда Насриддин Афанди, Тошпўлат тажанг, 
Калвак махсум, Шум бола сингари ўлмас ҳажвий 
қаҳрамонлар бор. Анвар Обиджон уларнинг сафи-
ни уста Гулмат,  Қулмат, Сотти сатанг,  Аспан аттор, 
Мирзақанд пиён  сингари такрорланмас қаҳрамон-
лар билан бойитди. Булар ҳақида ҳали адабиётшу-
нослар ўз сўзларини айтишар. Мен Анвар аканинг 
инсонлиги ҳақида гапирмоқчиман...

Ўтган асрнинг тўқсонинчи йиллари Абдулла 
Қаҳҳор уй-музейи қоровуллигидан “Табассум” 
радиожурнали муҳаррирлигига “кўтарилган” 
кунларим. Музейда туриш ноқулай бўлиб қолди. 
Анвар ака атай мени “Табассум”га   йўқлаб ке-
либ, “Уйга ўтаверинг, бирга тураверамиз”, деди. 

Хуллас, устознинг Юнусободдаги хонадони-
да яшаб юрибман. Ўн беш кунлар ўтдими, маош 
олгандим,  Анвар аканинг ўғли Баҳромжон би-
лан бозорга тушдик. Маош олган киши бўлиб, 
гўшт, сабзи, пиёз, картошка харид қилдик. Кеч-
ки овқатга уннаб турсак, устоз кириб келди. 
Ошхонага разм солди-да:

–  Ким бозор қилиб келди? – деб кескин 
сўради.

  Баҳром четга қаради, мен ерга.
– Қишлоқда оилангиз,  иккита фарзандин-

гиз бор-а? – устоз давом этди. – Орттирсангиз 
ўшаларга олиб боринг. Бозорликка пул керак 
бўлса, ана тортмада турибди! – Устоз шарт ор-
тига бурилиб, хонадан чиқди.

Баҳром, “Нима дегандим?” дегандай,  елка 
қисди.

Мен пиёз арчиётгандим, кўзимнинг ёшини 
артдим.

* * * 
Ёзувчилар уюшмасига аъзо бўлмоқчи бў-

либ, Анвар акадан тавсиянома ёзиб беришини 
сўрадим.

– Мен тавсиянома берсам, гап-сўз кўпаяди! 
– деб гапни қисқа қилди.

“Мени уюшма аъзолигига муносиб кўрмади”, 
деган ўйда Анвар акадан  бироз  хафа бўлдим.

Бу орада “Табассум” муҳаррирларидан бири 
Аҳмаджон Рўзиевнинг хонадонига кўчиб ўт-
дим. Эртасига Анвар ака мени йўқлаб, радио-
компанияга келди.

– Энди ёзиб берсам бўлаверади! – деб қў-
лимга тавсияномани тутқазди.

Ўйлаб кўрсам, битта  уйда яшаб   туриб бир 
одам иккинчисига тавсиянома ёзиб бериши... 
ҳақиқий миниатюра – гап-сўз бўларкан.

* * * 
Фермерлик ҳаракати кенг қулоч отаётган 

йиллар. Тошкент вилояти ҳокимининг матбуот 
котиби  қўнғироқ қилди:

– Фермерлар ҳаётидан комедия ёзиш керак. 
Юқоридан, ҳадеб фермерларни тергайвермай-
лик, уларнинг хато-камчиликларини ҳар бир 

УСТОЗЛАРГА УСТОЗ 
Б¤ЛГАН АДИБ

Ўзбекистон халқ шоири Анвар Обиджон ҳақида гап кетганда, Ўзбекистон Қаҳра-
мони Эркин Воҳидовнинг  бир  гапи  қулоғим остида жаранглайди: “Анвар Обиджон 
– Олтиариқдан келиб, адабиётнинг олти жанрида баракали ижод қилаётган  ноёб 
истеъдод”.

вилоят театри ўз саҳнасида кўрсатиб берсин, 
дегандай топшириқ бўлибди. Анвар Обиджон 
билан келсаларинг, вилоят ҳокими сизларга ба-
тафсил тушунтиради...

Ҳаяжонланиб, устозга қўнғироқ қилдим.
– Яхши, – деди устоз босиқ товушда. – Унда 

машинасини жўнатсин!
Хабарни эшитиб, Анвар ака хурсанд бўлиб 

кетса керак, деб ўйлагандим, бундай жавобни 
кутмагандим, ҳайрон бўлиб қолдим.

–  Машина топиб бориб, сизни уйдан олиб 
келаман! – дедим.

– Йўқ, ҳоким машина жўнатсин! – деди ака 
буйруқ оҳангида.

Устознинг иззатталаблигини биринчи бор 
кўришим эди, гап тополмай қолдим.

– Энди-и-и, – дастакдан Анвар аканинг му-
лойим овози келди, – ҳоким бизни ҳурмат қи-
либ чақирибдими, ҳурматимизни охиригача 
жойига қўйсин-да! 

* * * 
– Дадангиз нашриётга тўплам топширган 

экан, – Анвар ака дастурхон устида сўз бошлаб 
қолди бир куни. – Узоқ бир қишлоқда яшайдиган 
Анвар Муқимовдай катта бир ёзувчининг китоби 
уч-тўрт йилдан буён чанг босиб шкафда ётавери-
ши инсонфданмас, дедим. “Унда муҳаррирлигини 
қилиб беринг!”  деб тўпламни қўлимга тутқазиш-
ди. Тўпламнинг бир-икки жойига қалам уриб, 
муҳаррирлик қилган бўлдим. “Тузатиш”ларимни 
кўриб, бўлим бошлиғининг капалаги учиб кетди: 
“Нима қилиб қўйдингиз? Бу – Абдулла Қаҳҳор-
нинг назари тушган Анвар Муқимов-а!” деди 
ваҳима билан. “Тўпламни Анвар акага жўнатиб 
кўринглар, “тузатиш”ларим маъқул бўлмаса, ту-
затмай чиқараверинглар!” дедим.

Уч ойлар ўтмай, китоб чиқди.
Анвар ака қувониб кириб келди.
– Устоз Асқад Мухтор ҳажвчиларни тўплаб, 

гурунг уюштиришган экан, дадангиз билан би-
ринчи бор юзма-юз кўришдик. Тузатишларим-
ни кўриб, китобни юзимга отса керак дегандим, 
Анвар ака: “Қаричиликда унча ҳафсала қил-
маган ҳажвияларимга ҳам зеб берибсиз”, деб 
китобига, “Устозим Анвар Обиджонга...” деб 
ёзиб, жилмайганча узатишди. Қаранг, – Анвар 
ака чап қош учириб, бошини мағрур кўтарди, – 
устозларга ҳам устоз бўлиб қолибман!  

Саид АНВАР

Шунингдек, ўзбек ёзувчиси Қўчқор 
Норқобилнинг “Урушнинг биринчи куни” 
китоби нашрдан чиқиш арафасида. Ҳозирги 
замон ўзбек шеъриятининг таниқли вакил-
лари шеърларидан таркиб топган “Ўзбек 
шеърияти антологияси”ни чоп этиш бораси-
да иш олиб боряпмиз. Айни кунларда буюк 
мутафаккир Алишер Навоийнинг “Маҳбуб 
ул-қулуб” китоби беларусь тилида нашрдан 
чиқяпти. Ушбу китоб тақдимоти шу йилнинг 
8 февраль куни, 580 йиллиги нишонланаёт-
ган даҳо шоирга бағишлаб Минскда  бўлиб 
ўтадиган тантаналар доирасида ўтказилади. 

 Минск шаҳрида “Владимир Коротке-
вич” энциклопедияси нашр қилинди. Китоб-
дан беларусь миллий адабиётининг мумтоз 
вакили ҳаёти ва ижодига доир мингдан ор-
тиқ мақола жой олган. Жумладан, китобда 
Ўзбекистон билан боғлиқ бир нечта мақола 
ҳам бор. 

Ўзбек рассоми, сценарийнависи ва ре-
жиссёри Шавкат Абдусаломов таржимаи 

ҳоли, ижоди ҳақида алоҳида мақолада ёри-
тилган. Ш.Абдусаломов В.Короткевич сце-
нарийлари асосида суратга олинган “Стал-
кер” фильмининг бош рассоми, шунингдек, 
“Юрась Братчикнинг ҳаёти ва шуҳрат қозо-
ниши” (“Жизнь и вознесение Юрася Брат-
чика”, 1967) фильмининг постановкачи 
рассоми. 

Ёзувчининг Ўзбекистонга алоқадор 
“Ўрта Осиё” (“Средняя Азия”) мақоласи-
ни алоҳида таъкидлаш лозим. Энциклопе-
дияда қуйидагиларни ўқиймиз: «…1960 
йилларда А.Мальдзис билан бўлиб ўтган 
суҳбатларнинг бирида Короткевич Ўрта 
Осиё уни ўзига маҳлиё қилганини айтиб 
қолди. 1978 йил сентябрида ёзувчининг 
орзуси ушалади: рафиқаси билан бирга 
Ўзбекистонга боради. Сафар таассурот-
лари ҳақида А.Мальдзисга Гўри Амир 
мақбараси тасвири туширилган откритка 
жўнатиб, шундай деб ёзади: “Кеча само-
лётда Самарқандга учиб келдик, ўзбекча 

тўйни кўришга ҳам улгурдик (ҳамиша 
шунақа қизиқарли воқеаларга дуч кела-
ман). Мана бу мақбарани мўъжиза деса 
бўлади. Минг бир кечанинг ўзгинаси!..” 
Шу ёзувнинг тагида адибнинг рафиқаси 
– таниқли тарихчи олима Валентина Бро-
ниславовна дастхати билан қуйидагилар 
битилган: “Кеча Самарқанд маъмурияти-
да уни ўзбек деб ўйлашди, бошига дўппи 
кийиб олганди, уни осиёликдан ажратиб 
бўлмай қолди”. 

Ўзбек матбуотида В.Короткевичнинг бир 
қанча ҳикоялари Рисолат Ҳайдарова таржи-
масида босилди.

Алесь КАРЛЮКЕВИЧ,
ёзувчи.

Беларусь Республикаси 

Рус тилидан Гулноз Тожибоева 
таржимаси.

* * *

Беларусь Ёзувчилар уюшмаси нашри 
“Аланга” (“Полымя”) журналининг 2021 
йил январь сонида Ўзбекистон халқ шоири 
Сирожиддин Саййид, шоирлар Азиз Саид 
ҳамда Амирқул Каримнинг шеърлари эъ-
лон қилинди. Ушбу хайрли иш Ўзбекистон-
нинг Белоруссиядаги элчихонаси ходимлари 
ҳамда таржимон Микола Мятлицка ташаб-
буси билан амалга оширилди. 

Бугун Ўзбекистон ва Беларусь давлатлари ўртасида ҳар томонлама, жум-
ладан,  адабий-маънавий соҳаларда ҳам алоқалар ривожланиб боряпти. Ик-
кинчи жаҳон урушида Беларусь заминини ҳимоя қилишда қаҳрамонлик кўр-
сатган ўзбек ўғлонлари ҳақида “Хатин воқеалари” номли китоб чоп этилди. 
Ўтган йили ҳукумат нашри –  “Беларусь” журналининг битта сони тўлиқ 
ўзбек халқи ва унинг ўлмас қадриятларига бағишланди.  “Туташ қалблар” 
туркумида “Ёруғ лаҳзалар” деб номланган китоб ҳам босмадан чиқди. Ундан 
ўзбек ва беларусь адабиёти таниқли вакилларининг сара асарлари жой олган.  

Ўзбекистон Ёзувчилар 
уюшмаси ва “Турон” кутуб-
хонаси ҳамкорлигида уюш-
ма аъзолари, ўтган йили илк 
китоблари чоп этилган ёш 
ижодкорлар, уюшма қошидаги 
“Онажоним шеърият” тўгара-
ги аъзолари, кутубхона ўқув-
чилари иштирокида “Турон” 
кутубхонасида адабий тадбир 
ўтказилди. Тадбир аввалида 
ёш ижодкорлар ва журналист-
лар Абдулла Қодирий музейи 
ҳамда “Турон” кутубхонаси 

фаолияти билан танишиб, улуғ 
адибимиз ҳаёти ва фаолиятига 
оид маълумотларга эга бўлиш-
ди.   

“Турон” кутубхонаси ўт-
ган аср бошларида жадид маъ-
рифатпарварлари томонидан 
ташкил этилган. Айни пайтда 
кутубхона марказида еттита бў-
лим фаолият олиб бораётир ва 
унинг фондида 400 мингга яқин 
китоб, газета ва журналлар бор. 

Шундан кейин кутубхона-
нинг шинам залида ўтган йили 

биринчи китоби чиққан ёш 
шоирлар иштирокида мушо-
ира ўтказилди. Мушоира до-
ирасида уюшма аъзоси, шоир 
Даврон Ражаб билан тўгарак 
аъзоларининг 2021 йилдаги 
илк маҳорат дарси ҳам бўлиб 
ўтди. Унда мактаб ва олий 
ўқув юртлари талабалари ҳам 
иштирок этишиб, ўзларининг 
ижодий машқларидан ўқиб бе-
ришди.

Алишер Навоий номидаги Тошкент давлат 
ўзбек тили ва адабиёти университетида Ўзбе-
кистон халқ шоири Усмон Азимнинг “Сўнгсўз-
лар” китоби  тақдимоти бўлиб  ўтди.     

Устоз ижодкор Усмон Азимни аксарият 
юртдошларимиз кўпроқ шоир сифатида би-
лишади ва шеърларини  севиб мутолаа қи-
лишади. Айтиш керакки, Усмон Азим насрда 
ва драматургияда ҳам самарали ижод қилиб  
келаётир. “Сўнгсўзлар”дан эса муаллифнинг 
эссе, хотиралари  ўрин олган. Тадбирда уни-
верситет ректори Шуҳрат Сирожиддинов, 
адабиётшунослардан Баҳодир Карим, Қо-
зоқбой Йўлдошев, Каромат Муллахўжаева, 
Олим Тўлабоев, шоир Эшқобил Шукур сўзга 

чиқишиб, китоб ҳақида фикр-мулоҳазалари-
ни  айтдилар. 

Тўпламдан жой олган “Узоқ хайрлашув-
лар”, “Шавкат Раҳмон”, “Баҳодир Йўлдо-
шев”, “Худойим!” каби сарлавҳаларнинг ўзи-
ёқ  мазкур эсселар мутолаасига қизиқишни 
ошириши табиий. Китобни варақларкансиз, 
жумладан,  “Истеъдодсиз одам ёзган сўз – 
ёлғон сўзнинг ўзгинасидир”, деган фикрга 
кўзингиз тушади. Бу замон билмас, сарҳад 
танламас чин сўздир. 

НАВОИЙ НАВОЛАРИ

ЎЗБЕК БАЛЕТИ ФИДОЙИСИ

Дамир Рўзибоев ўз ижод мактабини ярата 
олган, дунёга танилган ўзбек ҳайкалтарош-му-
саввири. Унинг асарларига хос мавзу ва услуб 
илдизлари жуда теран. У ХХ аср ўзбек тасвирий 
санъатида бетакрор йўналишни яратишга муяссар 
бўлган Ўзбекистон халқ рассоми Александр Вол-
ковнинг (1886 – 1957) муносиб шогирди. 

Дамир Рўзибоев  устози каби миллий ва умум-
инсоний қадриятларга содиқ қолиб,  беназир 
асарлари орқали Ўзбекистон тасвирий санъати 
нуфузини жаҳонга намойиш этаётган санъаткор. 
Чинакам мусаввир учун миллий руҳ, она замин 
нашидаси бош мавзу. Катта ижодга илк қадамлар 
ташлаётган  пайтдаёқ у устозининг тавсиясига 
кўра ота юрти Марғилонга йўл олди ва ҳаёт билан 
уйғунлашган санъат оламига шўнғиди.

Бу йўлда унинг ижодий-маънавий раҳнамо-
си А.Волков бўлса, ҳаёт сўқмоқларига етаклаган 
йўлбошчиси ҳофиз Бобораҳим Мирзаевнинг ука-
си Абдуваҳоб Мирзаев бўлди. Абдуваҳоб ака ёш 
рассом Дамирни тўй-ҳашамларга етаклаб, барҳаёт 
санъат сирларидан баҳраманд этди.

Эндиликда Дамир Рўзибоев ишлаган ҳайкал ва 
тасвирлар дунёнинг нуфузли кўргазмалари, хусусан, 
Россиянинг Третьяков галереяси, Шарқ халқлари 
музейи, Япония, Жанубий Корея ва бошқа мамла-
катларда намойиш этилмоқда. Чинакам истеъдод 
соҳиби сифатида мусаввирнинг замон шиддати ва 
зиддиятлари сингдирилган нафосатли ва бетакрор 
услуби бор. Санъат мухлислари унинг ижодига 
алоҳида  эътибор қаратиши ҳамда “Маржоний” 
жамғармасидек обрўли ташкилотлар мурожаат қи-
лишининг асосий боиси ҳам шунда бўлса керак. 

Маълумки, катта илм ва маърифат йўлида 
“уйғониш” фундаментал тушунча. Хоразмий, Фо-
робий, Ибн Сино каби даҳоларни етказган давр 
“Шарқ Уйғониши” дейилади ва уни умуминсоний 
қадрият сифатида дунё тан олади. Ундан кейин, 
Темурийлар даврида яна бир марта оламни ўзига 
қаратган маърифат нури “Иккинчи Шарқ Уйғони-
ши” номи  билан тарихга кирган. 

Камина рассомлик, ҳайкалтарошлик мутахас-
сиси эмасман, лекин чинакам санъат асарларига 

қараб тўймайман, ай-
ниқса, улар миллий 
руҳда бўлса. Айнан 
шундай ҳис-туйғулар 
устоз Дамир тақдим 
қилган альбомни ва-
рақлаганимда  онгу 
шууримни банд қилди. 
Муаллифнинг қисқа ва 
пурмаъно изоҳларини 
ўқиб, агар истеъдод 
чинакам бўлса, ҳар то-
монлама бўлар экан, 
деган ҳикматга иймон 
келтирдим. Рассом-
нинг содда, аммо зук-
ко ва теран таснифу 
таҳлилларга йўғрилган  
бадиий тилидан ҳам 
тўла қониқасиз. Изоҳ 
ва тушунтиришларини 
ўқиб, тасвирларни то-
моша қилсангиз, кўп 
нарсаларни англаб оли-
шингиз мумкин.

Ана шу ажойибот 
оламидан олган таассу-
ротларимни ифодалаш-
га сўз тополмасдан, 
дўстим Баҳодир Жа-
лоловга телефон қил-
дим. Альбом ҳақида 
сўз очишим билан, бир 

муддат жим туриб: 
– Биласанми, – деди у ғурур билан, – Дамир 

ака аллақачон ҳақли равишда замонамизнинг эл 
ардоғидаги устоз санъаткорлари қаторидан му-
носиб ўрин олиб бўлган. Унда давр руҳини ҳис 
этиш фазилати бор. Бошқа бир фазилати шундан 
иборатки, тафаккури баланд ва доимий изланиш-
дан толиқмаган ижодкор. У ҳеч қачон ўзидан қа-
ноатланмайди ва доимо изланади. Мусаввирлик-
нинг уч асосий мезони бўлади: шакл, ранг-бўёқ ва 
миллий руҳ. Дамир ака ижодида уларнинг барчаси 
муштарак. Булар ҳаммаси биргаликда Худо берган 
истеъдод қирралари. Шунинг учун ҳам ўзбек рас-
сомлари орасида у алоҳида ўринда туради.

Баҳодирнинг мулоҳазаларини мужассамлаб, 
ўзимча хаёл сура бошладим. Камина учун яқин 
бўлган мусиқа мавзусини оладиган бўлсак, бу бо-
рада қилган ишлари, фикримизча, алоҳида аҳами-
ятга молик. Билим юртини тугаллашдаги диплом 
иши “Катта ашула” деб номланади. Кейин ҳам 
соз санъати мавзуида ўнлаб ҳайкал ва тасвирлар 
яратган. Дарҳақиқат, мусиқа ва тасвирий санъат 
орасида умумийликлар оз эмас. Бу борада илмий 
кузатишлар ҳам кўп.

Устоз Дамир ижоди билан бироз таниш бўлган 
мусиқашунос сифатида шуни айтишим мумкинки, 
мавзуга бунчалик чуқур киришган ўзбек мусавви-
рини топиш мушкул. Бошқа рассомлар, масалан, 
Раҳим Аҳмедов, Рўзи Чориев, Алишер Мирзаев, 
Баҳодир Жалоловнинг ажойиб асарлари бор. Лекин 
Дамир Рўзибоев ижод қирраларининг хилма-хил-
лиги ва мусиқий сир-асрори билан ўзига хос ўрин-
да туради. Бир томондан, миллий оқимдаги буюк 
санъаткорлар Уста Олим Комилов, Маъмуржон 
Узоқов, Берта Давидова, Барно Исҳоқова, Муножат 

Янги йил арафасида ўзбек санъати, қолаверса, замонавий маданиятида қувонарли 
воқеа юз берди. Таниқли рассом ва ҳайкалтарош Дамир Рўзибоев асарлари жамлан-
ган салмоқли альбом нашр этилди. Ушбу нашр ташаббускори ва ҳомийси халқаро 
миқёсда обрў-эътиборга эга “Маржоний” номидаги жамғарма. Маълумки, Шига-
бутдин Маржоний (1818-1889) Бухоронинг Мирараб мадрасасида таълим олган та-
тар миллатига мансуб маърифатчи. Унинг исломий эътиқод ва миллий урф-одат-
ларга янгича қарашлари жадидчилик ҳаракатининг шаклланишига катта таъсир 
кўрсатган. Ўз вақтида Маҳмудхўжа Беҳбудий, Абдулла Авлоний, Абдурауф Фитрат 
ва бошқа маърифатчилар унинг ғояларидан руҳланганлар.

Бу сафар устоз санъаткорнинг хонадо-
нида суҳбатлашдик. Дунёга машҳур бале-
ринанинг оддий, лекин шинам, дабдабадан 
холи уйда яшаётгани мени ҳайратга солди. 
Албатта, бунинг нимаси ҳайратланарли де-
гувчилар бўлиши мумкин. Айнан бизнинг 
кунларимизда, кеча саҳнага чиқиб-чиқмай 
босар-тусарини билмай қолаётган, ҳаша-
матли уй-жойию анжомларини кўз-кўз 
қилиш билан овора бўлаётганларни кўр-
ганингизда, бундайин камтарин ҳаётга ҳа-
вас қилмай илож йўқ. Назари баланд, ҳою 
ҳавас лардан юқори турувчи инсонлар, ху-
сусан, санъаткорлардагина шундай хислат-
лар мужассам бўлади, назаримда. Тўғри, 
бой бўлиш, дунёнинг неъматларига инти-
лиш айб эмас. Лекин бу билан мақтаниш, 
кўз-кўз қилиш ҳақиқий санъаткорга яраш-
майди, деб ўйлайман. Бу борада Бернора 
опа кўпларга ибрат бўларли инсон эканига 
шубҳа йўқ. 

Суҳбатимиз давомида устоз санъаткор-
нинг кўп қирралари очилди. Санъаткор Б.Қо-
риеванинг балерина бўлишида отаси, ўзбек 
театр санъатига меҳнати синган ажойиб ин-
сон Раҳим Қориевнинг таъсири катта бўлган. 
Устоз қизини дастлаб пойтахтимиздаги Хоре-
ография мактабига ўқишга берган. Ўша пайт-
да у Алишер Навоий номидаги опера ва балет 
театрида қўйилган спектаклларда қушчалар-
ни ижро этарди. 1955 йилдан ўқишни Москва 
Хореография билим юртида давом эттирган. 
“Ўқишга борганимда ўн ёшли қизча эдим, – 
дея эслайди Бернора опа. Ўзбекистоннинг 
ўша пайтда Россиядаги доимий вакили бўл-
ган Борий Одилов мунтазам хабар олиб ту-
рарди. Ҳатто кийимларимгача эътибор берар-
ди. Тақдиримдан миннатдорманки, ҳаётимда 
ҳамиша яхши одамларга дуч келганман”. 

Ёшгина балерина Москвада ўқиб юрганида-
ёқ, у ерда ўтган Ўзбек адабиёти ва санъати дека-
дасида қатнашди. 1955 йили Варшавада бўлиб 
ўтган Бутунжаҳон ёшлар ва студентлар фести-
валининг лауреати бўлди ва олтин медаль би-
лан тақдирланди. Ўқишни тугатгач, 1996 йилга 
қадар Алишер Навоий номидаги давлат акаде-
мик катта театрида прима – балерина сифатида 
фаолият олиб борди. 1955 йили Москвада ўт-
ган балет артистлари танловида кумуш медаль 
соҳибаси, шу йили Бутунжаҳон ёшлари фести-
валида Ўзбекистоннинг классик балети вакили 
сифатида анжуман лауреати бўлди. 

“Боғчасарой фонтани” балетидаги Ма-
рия образи саҳнадаги илк партияси бўлса, 
“Жизель” балетидаги Жизель партияси ижо-
дий имтиҳон сифатида ёдида қолди. “Вита-
лий Васильев ижодий фаолиятимдаги энг 
яхши парт нёр сифатида қадрли бўлиб қолди, 
– дейди балерина. – Кўп йиллар давомида 
биргаликда ажойиб партиялар жуфтлигини 
яратдик. Саҳнадаги образларимнинг ёрқин 
ва жонли чиқишида, албатта, унинг ҳиссаси 
катта”. 

1970 йили “Севги тумори” балетидаги 
Сони партияси, “Анна Каренина”, “Элегия”, 
“Заҳарланган ҳаёт”, “Нотаниш аёл” балетла-
ридаги маҳоратли ижроси учун Давлат муко-
фоти, 1973 йили Халқ артисти унвони билан 
тақдирланди. 

Муҳими шундаки, Б.Қориева фаолияти 
давомида фақат ижод билангина чекланиб 
қолмай, жамоат ишларида ҳам фаол бўлди. 
Саҳнада Нина (“Маскарад”), Донна Анна 
(“Дон Жуан”), Одетта – Одилия (“Оққуш 
кўли”), Фригия (“Спартак”), Китри (“Дон 
Кихот”), Меҳри (“Сухайл ва Меҳри”), Зарина 
(“Темур Малик”), Нурхон (“Тановар”) каби 
кўплаб партияларни маҳорат билан ижро 
этиб, мухлислар муҳаббатини қозонди, ўзбек 
балетини дунёга танитди. Айни пайтда, “Ўз-
бекистоннинг ёш балети” труппасини ташкил 
этиб, “Шарқ миниатюралари” томошаси би-
лан Болгарияга сафар қилди. Шу билан бирга, 
Польша, Ҳиндистон, Сурия, Колумбия, Мек-
сика, Бразилия, Чили, Куба, Франция, Анг-
лия ва бошқа мамлакатларда ўзбек балетини 
намойиш этди. Б.Қориеванинг истеъдодига 

Таниқли санъаткор Бернора Қориеванинг ҳаёти ва ижоди билан таниш 
эканимга қирқ йил бўлиб қолди. Ўтган йиллар давомида нафақат юртимизда, 
балки бутун дунёда машҳур бўлган бу аёл билан кўп бора учрашдик. У кишидан 
олган интервьюларим, қилган суҳбатларим матбуотда чиқиб турди. Очиғи, 
қисқа ёки узоқ муддатли суҳбатимиз гоҳ театрда, гоҳ Театр арбоблари уюш-
масида бўлиб ўтган. 

кўплаб йирик тарихий шахслар, катта санъат-
корлар муносиб баҳо берганлар. Жумладан, 
Хореография мактабида у билан бирга ўқиган 
афсонавий раққос Марис Лиепа балеринанинг 
Москвада бўлиб ўтган ижодий кечасида Б.Қо-
риева билан бирга ўқиган даврлари, “Жизель” 
балетидаги ижролари ҳақида тўлқинланиб га-
пирган. Мазкур тадбирда таниқли санъаткор, 
Ижодий уюшмалар халқаро конфедерацияси 
раиси Кирилл Лавров Бернора опани қутлаб 
шундай деган: “Азиз ва ҳурматли Бернора 
Раҳимовна, сиз ҳар сафар учрашганимизда 
бетакрор талантингиз билан бизни ҳайратга 
соласиз. Абадий ёшлик сирларини билгувчи 
гўзал ва латофатли аёлсиз. Нафақат мафтункор 
балерина, балки беқиёс драматик актрисасиз. 
Бир сўз билан айтганда, табиат ўзининг энг 
нодир неъматларини аямаган бахтли инсон-
сиз. Айни пайтда Ўзбекистон Театр арбоблари 
уюшмасининг раҳбари сифатида ақл-идрок, 
матонат, мулоҳазакорлик ва катта куч-ғайрат 
билан олиб бораётган фаолиятингизга кўплаб 
эркаклар ҳавас қилса арзийди”. 

Кўплаб жамоат ташкилотларида депу-
тат, раҳбар ва аъзо сифатида самарали фа-
олият юритди. Айниқса, Ўзбекистон Театр 
арбоблари уюшмасининг раиси вазифасида 
ишлаган йиллари эсда қоларли воқеаларга 
бой бўлди. Шу ўринда унинг ташаббуси би-
лан 1993 йили Тошкентда ўтказилган “Те-
атр: Шарқ-Ғарб” I халқаро фестивалини, 
Чайковскийнинг 150 йиллиги муносабати 
билан ташкил этилган Балет санъати фести-
валини алоҳида қайд этиш жоиз. Алишер 
Навоий номидаги давлат академик катта 
театри директори сифатидаги қизғин фао-
лияти ҳам айнан шу даврга тўғри келади. 
Аёл кишининг, нозик санъат вакиласининг 
Катта театрдек жамоани бошқариши, жа-
моанинг ижодий, иқтисодий масалаларини 
ҳал қилиш билан бирга, ижтимоий ҳаётда 
ҳам фаол бўлиши осон кечмаслиги табиий, 
албатта. Лекин Бернора опага, аввало, сев-
ган соҳасига муҳаббат, қолаверса, жамоа ва 
мухлислар ишончи далда бўлди. Ўзбекис-
тон Маданият вазирининг театр масалала-
ри бўйича маслаҳатчи-
си сифатида ҳам устоз 
санъаткор қўлдан кел-
ган ёрдам ва маслаҳат-
ларини аямади. 

Шу ўринда Б.Қорие-
ванинг яна бир хотира-
сини келтириш ўринли, 
деб ўйлаймиз. Юқори-
да айтиб ўтилганидек, 
устоз санъаткорнинг 
ҳаётида яхши инсонлар 
жуда кўп бўлган. Ай-
нан шу нарса Бернора 
опа ютуқларининг асо-
сий омилларидан бири-
дир. “Мен Халқ артисти 
бўлган пайтларим эди. 
Кўпчилик қатори ўша 
пайтдаги Маданият ин-
ститути ректори Азиз 
Қаюмов ҳам табрикла-
гани келди. Унгача бу 
инсонни яхши танимас-
дим. Гап орасида ме-
нинг даражамдаги одам, 
албатта, олий маълу-
мотли бўлиши керакли-
гини айтди ва ўқишга 
киришга маслаҳат бер-
ди. Шу инсон сабаб бў-
либ, аввалига институтда ўқидим, кейин шу 
ерда талабаларга дарс бердим. 1983 йили 
профессор мақомига эришдим. Ҳозиргача 
Марказий Осиёда балет бўйича ягона про-
фессор эканимдан фахрланаман. Шубҳасиз, 
бу Азиз Қаюмовнинг хизмати. Кейинчалик 
дала ҳовлимиз ёнма-ён бўлгани учун оила-
вий муносабатларимиз қалинлашди. Сизга 
айтсам, Азиз ака менга Қуръон тиловат қи-

лишни ўргатган. Ҳозиргача ўқиган тиловат-
ларимда бу инсонни ёдга оламан. Охиратла-
ри обод бўлсин”. 

Санъаткор ташкил этган “Бернора Қорие-
вадан рақс ва услуб” номли Ўзбекистондаги 
илк хусусий рақс мактаби ҳақида икки оғиз 
сўз. “Ушбу мактабни рақсга қизиқувчи ёш 
қизлар ва катта ёшдаги аёллар учун ташкил 
қилгандим, – дейди Бернора опа. – Деярли 
15 йил давомида фаолият юритган ушбу дар-
гоҳда кўплаб қизиқувчилар соғлом ҳаётни, 
ҳаракатда гап кўплигини ўрганишди. Хаба-
рингиз бор, Хьюстондаги “Метрополитен 
опера”нинг филиали бўлган профессионал 
балет мактабида ҳам дарс бердим. У ерда 
мени жуда яхши қабул қилишди. Лекин бир 
неча йил ишлаганимдан сўнг, 17 соатлик ҳа-
водаги йўл, яна шаҳаргача тўрт соат учиб 
бориш соғлигимга тўғри келмади. Шу сабаб 
у ердаги фаолиятимни якунладим. Тошкент-
даги мактаб эса, янги жойга кўчди. Очиғи, 
мактабга қўйилган солиқ миқдорини тўлашга 
кучим етмагани сабаб, бу ердаги фаолиятим-
ни ҳам бир йил аввал тўхтатдим”. 

Нима ҳам дердик, эҳтимол бу вақтинча-
дир. Лекин нима бўлганда ҳам Б.Қориева 
бир умр севган соҳасига садоқат билан яшаб 
келаяпти. Зеро, ҳаётидаги энг ёрқин кунлар, 

унутилмас хотиралар, қалбига муҳрланган 
инсонлар номи бир умрлик севгиси – балет 
санъати билан боғлиқ. Эзгу хотиралари яна 
узоқ йиллар машҳур балеринамизга йўлдош 
бўлиб қолишини тилаймиз. 

Гулчеҳра УМАРОВА,
Ўзбекистон Республикасида хизмат 

кўрсатган маданият ходими 

Болалар учун асарлар ёзишга ҳар қан-
дай ижодкор ҳам жазм қилолмайди. Чунки 
уларни бирор нарсага ишонтириш ниҳоятда 
мушкул. Таниқли ёзувчи ва шоирларимиз 
айтишганидай, болаларга бола бўлиб ёзиш 
керак. Бу борада уларнинг севимли шоири 
Баҳром Акбаровнинг омади чопган. Кўплаб 
жажжи китобхонларимизнинг китоб жа-
вонида шоирнинг асарларига алоҳида жой 
ажратилгани рост.

Ижодкорнинг “Ғалати синов” номли тўл-
дирилган иккинчи китоби ўқувчилар қалб 

қўридан ўрин олиб улгурди. Табиат, ҳайвонот оламига қизиқмаган бола 
бўлмаса керак. “Ғалати синов”да табиат манзаралари турли рангларда 
тасвирланган. Айниқса, ундаги эртакларнинг турфа хил феъл-атворга 
эга қаҳрамонлари Ватанга муҳаббат, она заминни эъзозлашга ундаши 
билан ниҳоятда қадрлидир. Айрим эртакларни болажонлар тугаб қол-
масин деб ҳаяжонга тўлиб ўқишлари турган гап.

Асосийси эса, китоб болажонлар нутқининг равон бўлиши, атроф-
даги оламни таниши, дунёқарашининг шаклланишига туртки беради.

Олимларнинг айтишига қараганда, 
битта мия сиғдирадиган хотирани ҳеч бир 
катта компьютер хотирасига сиғдириб 
бўлмайди. Бу хотиралар орасида ҳаёти-
мизда содир бўлган воқеалар, қиёфалар, 
ҳолатлар, сўзлар борки, улар баъзан кўз 
олдимиздан кинотасма каби бирма-бир 
ўтаверади. Булар ичкин одам онгида ай-
ланавериб тушунарсиз бир руҳий ҳолат-
ни келтириб чиқаради, ўша тилла сандиқ 
ичидаги жавоҳиротни тарқатибгина бу 
босимдан қутулиш мумкин. 

“Умр гулшани” китоби муаллифнинг 
ўша тилла сандиғидан тошган жавоҳирот-
дир. Китобдаги Баҳодир Умурзоқов қала-
мига мансуб ҳикоялар, таржималар ва тари-
хий қисса ҳажвдан иборатга ўхшайди, аммо 

ўша юмор ортида турмушда юз бераётган воқеаларга нисбатан ҳо-
зиржавоблик, чиройли хулосалаш борки, бу китобхон кўзини кулги 
орқали очишга уриниш билан баробар. 

Янги китоб сиз, мутолаа иштиёқмандларини яна ҳам 
 кенгроқ мушоҳада қилишга ундайди деган умиддамиз.

Абдулла СУЛАЙМОНХЎЖАЕВ

Йўлчиева, Нодира Пирматованинг ҳайкал ва бюст-
лари, иккинчи тарафдан, композитор ва пианиночи 
Муҳаммад Отажонов ёки  дирижёр Камолиддин 
Ўринбоевнинг турли ижод ҳолатидаги суратла-
рини чинакам санъат намуналари дейиш мумкин. 
Булардан ташқари, миллий мусиқа мавзусидаги ик-
кита катта туркумга уюшган асарларини қайд этиш 
мумкин: “Мақомот” ва “Навоий наволари”. Би-
ринчисида асл иборанинг ўзи олинган ва таржима 
қилинмайди. Бунинг тагида қандайдир фалсафий 
маъно бор. Иккинчиси русчада “Мелос Навои” деб 
номланади, ўзбек тилида уни “Навоий навоси” де-
йиш мумкин.

Олдин “Мақомот” тўғрисида икки оғиз сўз. 
Аслини олганда, бу Шарқ мусиқий истеъмолига 
Темурийлар даврида кириб келган фалсафий ва 
илмий-назарий тушунча. ХХI аср бошларида бу 
ибора яна жорий этила бошланди, лекин замона-
вий контекстда. Темурийлар даврида “мақомот” 
куй доираларининг энг мукаммал турини билди-
риб, махсус номлар билан юритилган. Умумий 
сони ўн иккита. Бизнинг даврга келиб, у Ўзбе-
кистон ҳудудида қарор топган мақом навларини 
англатади: Бухоро шашмақоми, Хоразм Дутор 
мақомлари ва Олти ярим мақоми, Фарғона-Тош-
кент мақом йўллари ва Юнус Ражабий раҳбарли-
гида шаклланган Ўзбек Шашмақоми.

Устоз Дамир тафсилотида “мақомот” ибораси 
биринчи маънога яқин,  фалсафий асосни англа-
тади. Унда мақомот мусаввир қалбидаги илоҳий 
эътиқод, шакл ва бўёқларда ифодаланган гўзал-
лик, мукаммаллик ва чексизлик рамзи сифатида 
гавдаланади. Гириҳ ва ислимий нақшларга ўхшаб, 
уларнинг қатъий қонуниятлари, риёзий тамойил-
лари мавжуд, албатта. Бошқача айтганда, ана шу 
қатъият асосидаги ижодий эркинлик демакдир. Бу 
тасвирларни кўриб, мумтоз куйлар эшитгандек 
хаёлларга чўмиб бораверасиз. Ижод жараёнида 
доим мусиқа садолари янграб туради ва маълум 
ҳолатга тушгандан кейингина иш бошланади.

Шундай қилиб, мақомот оқими рассомлик ифо-
даси бўлса, “Навоий наволари” йўналиши асосан 
ҳайкалтарошлик ижоди билан боғлиқ. Биз учун 
ҳазрат Навоий тимсоли миллий ифтихор ва чексиз 
илҳом манбаи. Бу мавзуга мусаввир ўта жиддийлик 
билан ёндошади. Унинг учун улуғ зот билан боғлиқ 
ҳар бир унсур, рамз ва белги асосли ва далиллан-
ган бўлиши шарт. Масалан, ҳазрат Навоий тимсо-
лини яратиш учун, олдин замондош лари ишлаган 
тасвирлар, жумладан, Музаҳҳиб қаламига мансуб 
портрет, Беҳзод миниатюралари ва бошқа манба-
лардаги маълумотлар яхшилаб таҳлил қилинган. 
Шу аснода Навоий тимсолининг турли макетлари 
ишланган ва уларнинг айримлари альбомда босил-
ган. Умуман, туркумнинг “Навоий наволари” де-
йилиши ҳам бежиз эмас. Аслида бу сўз қўшилма-
сининг негизидаги “наво” калимасининг ўзи “соз”, 
“сўз” ва “ҳаракат” санъатларининг муштараклиги-
ни англатиб келган. Ундан ташқари, “илоҳий ишқ” 
маъноси ҳам бор. Устоз Дамир эса, бу ўринда қа-
дим юнон тилида расм бўлган “мелос” атамасини 
ишлатади, яъни “мелодия”нинг қайд этилган учлик 
маъносидаги кўплиги шаклида. “Наво” калимаси 
олдинлари ўзимизда ҳам шу маънода қўллаб ке-
линган. Масалан, Огаҳийда:

Огаҳий ким топгай эрди созу назмингдин наво,
Баҳра гар йўқдур Навоийнинг навосидин санго.
Дамир Рўзибоев асарларида “Навоий наво-

лари” мавзуси турли композицион ҳолатларда 
ифодаланганини кўрамиз. Бирида Ҳумо қуши 
нигоҳида, бошқасида Ҳазрат елкасига қўнган 
булбул рамзида ёки Навоий ғазалларини куй-
лаб, эл- юртни ром этган Берта Давидова, Барно 
Исҳоқова, эндиликда оламни ўзига қаратаётган 
Муножат Йўлчиева гирдобида тасвирланганини 
кўрамиз. Хуллас, ҳолатлар пурмаъно ва бир-би-
ридан аъло. Бироқ “Навоий наволари” туркуми 
борасидаги изланишлар ҳали ҳам давом эт-
моқда.

Бу борада мусаввир учун энг асосий нуқта ҳаз-
рат Навоийнинг тимсоли, албатта. Мусаввир та-
саввурида у миллий ва умуминсоний қадриятлар 
руҳида, айни чоғда, замон талабларига мос бўл-
моғи лозим. Ана шу эзгу ниятлар йўлида у яқин-
да Алишер Навоий ҳайкалининг янги макетини 
ишлади ва улуғ мутафаккир таваллудининг қутлуғ 
санасига бу асарни туҳфа деб билади.

Отаназар МАТЁҚУБОВ,
Ўзбекистон Республикаси санъат арбоби

Санъат µа³ида суµбатлар

Суратда: шоир Омон Матжон ва рассом Баҳодир Жалолов.

«O‘zbekiston» 
нашриёти,

2020.

Баҳром АКБАРОВ 
“Ғалати синов” 

«O‘zbekiston» 
нашриёти,

2020.

Баҳодир
УМУРЗОҚОВ
“Умр гулшани”

ЯНГИ КИТОБЛАР



Ушбу сонда “Наво-
ий сабоқлари” рукнида 
“Ғаройиб ус-сиғар”дан 
“Онча йиғлатти жафо-
дин...” деб бошлана-
диган 420-ғазални ада-
биётшунос Дилнавоз 
Юсупова шарҳлаб бер-
ган. XX аср рус 
адабиётининг мумтоз 
вакилларидан бири 
Александр Блок сим-

волизм оқимининг йирик намояндаларидан. 
Унинг поэзиясида муҳим ўрин тутадиган 
“Скифлар”, “Нотаниш”, “Шоирлар”, “Нажот 
фариштаси” каби бир туркум шеърларни Жа-
мол Камол таржимасида ўқийсиз.

Детектив адабиёт мухлислари эътибори-
га ирландиялик адиб Эд Макбейннинг “Илк 
айблов” номли (таржимон Алишер Отабо-
ев) ҳикояси тақдим этилган. М.Низанов-
нинг “Дарбадар” ва И.Шоунинг “Тиланчи ва 
ўғри” романлари давомини ҳам ушбу сонда 
ўқийсиз. 

Минҳожиддин Мирзонинг “Адиб юрагини 
ёритган қуёш ёхуд гўзаллик инкишофи” мақо-
ласида атоқли адиблар А.Қодирий ва Ч.Айт-
матов яратган адабий қаҳрамонлар характери, 
тақдирлари қиёсланиб, қизиқарли хулосалар 
баён қилинган. Адабиётшунос Абдулла Улуғов 
“Қўрқут ота ҳикматлари” мақоласида “Қўрқут 
ота китоби” эпосининг айрим ҳикоятлари таҳ-
лили орқали асар бош ғояси, асосий фалсафаси 
ҳақида мушоҳада юритади. Таниқли таржимон 
ва адабиётшунос олим Маҳкам Маҳмудов мақо-
ласида ғарб адабиёти билимдони, профессор  
М.Холбековнинг “XX аср модерн адабиёти ман-
заралари” китоби етакчи хусусиятлари ёритилган.

Муассис:  
ЎЗБЕКИСТОН

ЁЗУВЧИЛАР УЮШМАСИ

Х,амкоримиз:

ЖУМА КУНЛАРИ 
ЧИҚАДИ

Сотувда нархи эркин.

Газета 2014 йил 26 ноябрда Ўзбекистон Республикаси 
Президенти Администрацияси ҳузуридаги Ахборот ва  оммавий 

коммуникациялар агентлигида томонидан  
0283 рақам билан рўйхатга олинган.

Адади - 3143. Буюртма Г - 144.
Ҳажми - 3 босма табоқ, А-2.

Нашр кўрсаткичи - 222.
Ташкилотлар учун - 223.  1 2 3 4 5 6

Бош 
муҳаррир 

Салим
АШУРОВ

Танқид ва адабиётшунослик бўлими: 233-57-42           Санъат бўлими: 233-56-40        Назм ва наср бўлими: 233-58-60

«Шарқ» нашриёт-матбаа 
акциядорлик компанияси 

босмахонаси.
Босмахона манзили:

Буюк Турон кўчаси, 41-уй.

Босишга топшириш вақти - 21.00. 
Босишга топширилди - 00.45.

Таҳририятга келган қўлёзмалар таҳлил этилмайди ва муаллифларга 
қайтарилмайди. Муаллифлар фикри таҳририят нуқтаи назаридан фарқланиши мумкин.

Масъул котиб: Асрор СУЛАЙМОНОВ
Навбатчи муҳаррир:  Абдумажид АЗИМОВ

Саҳифаловчи: Зафар РЎЗИЕВ

Манзилимиз: Тошкент - 100083, Матбуотчилар кўчаси, 32
Электрон почта манзили: uzas.gzt@mail.ru

O‘zbekiston 
adabiyoti va san’ati

Таваллуд    кунлар

Ортиқ Отажонов – 30 январь  (1947-
2019)  – хонанда,  Ўзбекистон халқ артисти.

Ҳаким Сатторий  – 1 февраль  (1953) 
– ёзувчи, Ўзбекистон Ёзувчилар уюшмаси 
аъзоси.

Ботир Умиджонов – 31 январь (1933-
2004) –  композитор, Ўзбекистон компози-
торлар ва бастакорлар уюшмаси аъзоси.

Нурали Қобул – 2 февраль   (1950) –  
ёзувчи, Ўзбекистон Ёзувчилар уюшмаси 
аъзоси.

Маматқул Ҳазратқулов – 1 февраль   (1947) 
– адиб, таржимон, публицист, «Гулис тон» 
журнали бош муҳаррири ўринбосари.

Аҳмаджон Дадаев –  29 январь  (1957)  
– бастакор, Ўзбекистон композиторлар ва 
бастакорлар уюшмаси аъзоси.

М

Шижоатли кишиларни дўст 
тут, чунки Тангри таоло жасур 
кишиларни ардоқлайди. 

Хаёл (1974). Ширмойнон (2018). Фермер Собиржон Холиқов портрети (1976).

АДАБИЙ-БАДИИЙ ЖУРНАЛЛАР

О³ дар±да сузиб юрган о³ кема

«Жах,он адабиёти»
2020 йил декабрь сони

Умр камолотига етган бир аёл ҳаётий хулосала-
рини ёзиб қолдирди:

“Ишончим комил, эркак зоти Аллоҳ яратиқлари-
нинг энг кўрками. У қўлида борини онаси, опа-син-
глиси, аёли, қизи, набиралари учун сарфлайди. Ўз 
навқиронлигини, соғлигини аёли ва болалари учун 
бахш этади. Тун-кун ишлайди, лекин шикоят қилмайди. Оила-
сини мустаҳкамлаш учун елиб-югуради, баъзан турли мало-
матларга қолади, баъзан ишида раҳбардан аччиқ гап, гоҳида 
ота-онасидан, аёлидан дакки эшитади. 

У агар ўзини чалғитиш учун айлангани чиқса, масъулиятсиз 
эр, уйда қолса, дангаса ва ялқов, фарзандлар тарбияси учун қат-
тиққўллик қилса, зўравон, агар уларни бироз эркин қўйса, бо-
лалар тарбиясига бепарво. Аёлига уйга қараб ўтир деса, оилада 
диктатор, ишлашига рухсат берса текинхўр... Шундай бўлса ҳам, 
болалари ўзидан яхшироқ бўлишига умид боғлаб шикоятсиз 
меҳнат қилаверади, фарзандлари учун дунёдаги энг қимматбаҳо 
мукофотларни олиб беролмаса-да, энг яхши совғалар ҳадя этади.

Она фарзандини тўққиз ой кўтариб юрса, ота уларнинг масъули-
ятини бир умр кўтариб ўтади. Билдимки, агар уйнинг эркаги саломат 
бўлса, дунё саломат бўлар экан. 

Азиз аёллар! Ҳар бир ота ёки умр йўлдошининг ҳурматини 
жойига қўйинглар, эркакларимизнинг биз аёллар учун қанча 
фидоликлар қилаётганини англаб етайлик”.

Шуҳрат РЎЗИЕВ 

ЭРКАК ЗОТИ

К

Ушбу шеър-то-
пишмоқнинг жаво-
бини тўғри топган 
билағонга муаллиф-
нинг совғаси бор: чоп 
этилган барча китоблари-
дан тақдим этади. 

Жавобни топиш учун енг шимариб киришган изла-
нувчи-тадқиқотчига ёрдам: шеърнинг ҳар бандидаги тўр-
тинчи сатрни тўғри топсангиз, муаллифининг кимлигини 
билиб оласиз. 

Топиш машқида иштирок этиш шартлари: жинси, милла-
ти, партиявийлигининг фарқи йўқ, фақат иштирокчининг ёши 
топишмоқ муаллифининг ёшидан катта бўлмаслиги керак.

Демак, сиз топишмоқ қаҳрамонининг ёшини ҳам 
 билишингиз зарур.

Бу борада сизга сурат ёрдамга келади.

(Жавобларингизни таҳририят электрон почтасида 
кутамиз.)

ТАНИЙСИЗМИ СИЗ УНИ?
 Шеър-топишмоқ

Нур тўкар боғбоннинг нуроний юзи,
Тетик қоматидан ёғади баҳор,
Бошда саксон йилнинг кумушранг изи,
Кўнгилда саксон йил навбаҳори бор.

Ота меваларин монанди йўқдир
(Тотли суҳбатига тенг эмаску-я).
Гоҳи Фузулийдан ғазаллар ўқир,
Гоҳи ширин-ширин сўйлар аския.

Дейди, донг чиқардим яхши иш билан,
Меҳнат ҳал этмаган не мўъжиза бор?
Мана, пайванд этиб кузни қиш билан
Боғимда ўстирдим ажойиб баҳор.

Севинч зиёсига тўла бир кўзи,
Қалбида бир олам ифтихори бор.
Бошда саксон йилнинг кумушранг изи,
Кўнгилда саксон йил навбаҳори бор.

Эркин ВОҲИДОВ

“Ўзбекистон маданияти” газетаси,
1957 йил 25 май.

БО¢БОН
	 		Болалик

Ёлвордим кўкка кўз тикиб,
Лек дунё сирларин айтмади.
Зару зарҳал гиламга гул чекиб, 
Баҳордай болалик қайтмади.

Дунёда синоат ғуж экан,
Ўйлаб сира фаҳмим етмади.
Хаёл оламига гул эккан,
Болалик руҳимдан кетмади.

											Оº	кема
Оқ дарёда сузиб юрган, оқ кема,
Оқ ниятим ўзинг билан олиб кет
Ва йўлингда дуч келган ҳар жонзотнинг,
Юрагига оқ ниятлар солиб кет.

Оқ дарёда сузиб юрган оқ кема,
Оқ ниятим улашганда толмагин.
Токи ушбу фоний дунё бағрида,
Пок ниятсиз бирон жонзот қолмасин.

Хаёлимда гоҳо қалбим
              Оқ дарёга айланиб,
Қувончларим унда оппоқ
             Кема бўлиб сузади...

 	 		²ар	кеча
Ҳар кеча... Тушларимга киради Зуҳро...
Ҳар кеча... Ишқ ўтида қоврилар жони...
Ҳар кеча... Бир чеккада мунғаяр Ҳилол
Ҳар кеча... Рашк ўтида қоврилиб жони

Ҳар кеча... Жамолидан кўзим қамашар
Ҳар кеча... Ётоғимга киради юлдуз...
Ҳар кеча... Хаёллар оғушида тунайман
Ҳар кеча...  Ҳар кеча... ҳали-ҳануз...

Ҳар кеча... тушларимда яшайман...
Ўнгимда туш кўриб қадам ташлайман...
Туним билан куним алмашган...
Менинг учун кечалар – кундуз
Ва яна бағримда уйғонади тонг...

Ҳар кеча...
Ҳар кундуз такрор ва такрор...
Барчаси бекордир... барчаси бекор!
...Йўқ мен ойни сева олмайман...
Ой бевафо, юлдузлар миллион...
Менга керак ягона, танҳо...

Кун келар...
Қалбни уйғотмоққа чалинади бонг...
Кун келар...
...Туни билан тўлғонар вужуд...
Салавотлар ёғилар сим-сим...
Кун келар... унгача сабр...

Ҳар кеча...
Абдулла  БОҚИЙ  

Фарғона вилояти

 “Шарқда Птолемейдан кейин яшаган олим-
лар ер қўзғолмай туради, деб даъво қилар эди-
лар. Аммо Бируний* ернинг айланиши тўғри-
сидаги тахминий мулоҳазаларини айтди. У 
ўзининг “Ҳиндистон” номли асарида, ернинг 
қимирламай туришига келганда, бу, ҳиндлар 
астрономия фанидаги оғир ва қийин проблема-
лардан биридир, деб ёзган эди.

Бируний бир қанча ҳинд олимларининг фи-
крларини синчиклаб текшириб, шундай хуло-
сага келади: “Ер айланиши тўғрисидаги наза-
рия астрономия фанининг қимматини тушуриб 
юбормайди, чунки ҳар қандай астрономик ха-
рактерда бўлган ҳодиса ана шу назария ёрдами 
билан қандай осон исбот қилинса, шунга ўхша-
ган қарама-қарши назария билан инкор этилади”. 
Демак, Бируний ернинг ҳаракати тўғрисидаги ўз 
тахминини Коперникдан 500 йил олдин айтган. 
Бирунийнинг ўз замонасида айтган дадил тах-
минлари ўрта аср фанида олға қўйилган катта 
қадам бўлиб, астрономия тарихи ва бутун фан 
оламида инсон тафаккурини жуда муҳим масала-
ларни ҳал қилиш учун қаратишга сабаб бўлди”. 

Ўзбекистон ССР Фанлар 
академияси президенти 

Ҳабиб АБДУЛЛАЕВнинг “Буюк олим 
Бируний” мақоласидан.

“Ўзбекистон маданияти” газетаси, 
1957 йил 5 июнь.

* - матннинг асли сақланди.

Хунук деманг хулқини,
Ёмон кўрар тулкини,
Ёқтиради кулгини –
.   .   .   .   .   .   .   .   .   .   . 

Бировга тош отганмас,
Дўстларини сотганмас,
Узоқ ухлаб ётганмас –
.   .   .   .   .   .   .   .   .   .   . 

Йиғлатмас чақалоқни,
Ишлатмас  шапалоқни,
Авайлар капалакни –
.   .   .   .   .   .   .   .   .   .   . 

Потинию потини,
Биттагина хотини,
Севар аёл зотини –
.   .   .   .   .   .   .   .   .   .   . 

Меҳмон қилди кўп дардни,
Тополмас бошқа мардни,
Бажарсин қандай шартни –
.   .   .   .   .   .   .   .   .   .   . 

Ниҳоли тол бўп қолган,
Қадди сал дол бўп қолган,
Энди у чол бўп қолган –
.   .   .   .   .   .   .   .   .   .   . 

Ш

а к а
р х ан да

Аукцион савдосига “Bekobod ATS” МЧЖнинг 2021 йил 21 январ-
даги 15-сонли буюртманомасига асосан, Тошкент вилояти, Бекобод 
шаҳар, Меъмор кўчаси 266-уйда сақланаётган, “Исузу SAZ NP 37 
Mидибус” русумли 2008 йилда ишлаб чиқарилган, давлат рақами 10 
349 RAA техник носоз автобус қўйилмоқда. Бошланғич баҳоси – 32 
670 397 сўм. 

Аукцион савдоси 2021 йил 26 февраль куни соат 11:00дан 
 бошлаб ўтказилади.  Аризаларни қабул қилишнинг охирги  

муддати: 2021 йил 24 февраль куни соат 18:00. Аризалар иш кун-
лари соат 10:00 дан 16:00гача қабул қилинади (13:00 дан 14:00 
гача тушлик).

Юқоридаги автобуслар 2021 йил 26 февраль куни сотилмаган 
тақдирда, такрорий савдолари 2021 йил 9-, 18-, 29 март,  7-, 15-, 26 
апрель,  5-, 14-, 25 май,  3-, 15-, 28 июнь, 8-, 19-, 28 июль, 9-, 18-, 
30 август, 14-, 23 сентябрь, 4-, 14-, 25  октябрь,  3-, 15-, 24 ноябрь,  
6-, 15, 27 декабрь кунлари соат 11:00 да ўтказилади. Такрорий савдо-

лар учун аризалар қабул қилишнинг аукцион ўтказилиши белгилан-
ган кундан бир иш куни олдин соат 18:00да тўхтатилади. 

Савдо ғолибига 10 кун ичида сотувчи билан олди-сотди шартно-
маси тузиш мажбурияти юклатилади.

Талабгорлар мулк бошланғич баҳосининг 10 фоизидан кам бўл-
маган миқдорда закалат пулини ХАТБ “Давр Банк” Яккасарой фили-
алидаги қуйидаги ҳисоб-рақамига тўлашлари шарт: 2260 4000 5005 
7145 2002, МФО: 01069, СТИР: 200933850. 

Аукцион савдо ўтказиладиган ва аризалар қабул қилинадиган ман-
зил: Тошкент шаҳар, Мирзо Улуғбек тумани, Ҳамид Олимжон кўчаси, 
13-А уй. Телефон: 71-237-23-96. www.rmm.uz. Гувоҳнома: 001805.

“RESPUBLIKA MULK MARKAZI” МЧЖ “POYTAXT FILIALI”
бошланғич баҳоси ошиб бориш тартибида ўтказиладиган очиқ аукцион савдосига таклиф этади!

ГАЗЕТХОН ИЛ¥ОМИ

Соҳибқирон Амир Темур 


